Монгол Улсын Их Хурлын 2007 оны намрын ээлжит чуулганы 12 дугаар сарын 28-ны өдөр (Баасан гараг)-ийн нэгдсэн хуралдаан 21 цаг 30 минутад УИХ-ын чуулганы нэгдсэн хуралдааны танхимд  эхлэв.

УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Нэгдсэн хуралдаанд ирвэл зохих 75 гишүүнээс 51 гишүүн ирж, 68.0 хувийн ирцтэй байв. 

Чөлөөтэй: Ж.Батхуяг, С.Оюун, Ц.Сүхбаатар, Ч.Улаан;

Өвчтэй: Б.Батбаяр, Д.Одбаяр, Д.Одхүү, Д.Тэрбишдагва, 

Тасалсан: Р.Амаржаргал, Д.Арвин, А.Бакей, Ц.Батаа, Н.Батбаяр, Сүх.Батболд, Д.Бат-Эрдэнэ, Ц.Баярсайхан, Ж.Гүррагчаа, Б.Жаргалсайхан, С.Ламбаа, Б.Мөнхтуяа, Л.Одончимэд, К.Саираан, Ц.Шаравдорж, М.Энхсайхан;
УИХ-ын дарга Д.Дүндээжанцан УИХ-д өргөн мэдүүлсэн “Айвенхоу Майнз Монголиа Инк” ХХК-тай байгуулах хөрөнгө оруулалтын гэрээний төсөл, уг ордод төрийн эзэмших хувь оролцооны тухай УИХ-ын тогтоолын төслийг эгүүлэн татан авч байгааг мэдэгдсэн Засгийн газрын албан бичгийг УИХ-ын гишүүдэд уншиж танилцуулав. 

Нэг. Хувь хүний орлогын албан татварын хуульд өөрчлөлт оруулах тухай хуулийн төсөл  (анхны хэлэлцүүлэг)

Хэлэлцэж буй асуудалтай холбогдуулан Үндэсний татварын ерөнхий газрын дарга Л.Зориг, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Ч.Ариунхур, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

 Хуулийн төслийг анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг УИХ-ын гишүүн Р.Бадамдамдин танилцуулав.

Танилцуулгатай холбогдуулан УИХ-ын гишүүдээс асуулт, санал гараагүй болно. 

Байнгын хорооноос гаргасан дараахь зарчмын зөрүүтэй саналын томъёоллоор санал хураалт явуулав.


Д.Лүндээжанцан: - “Төслийн “2010” гэснийг “2013” гэж өөрчлөх” гэсэн  УИХ-ын гишүүн Г.Адъяагийн гаргасан, Төсвийн байнгын хорооны дэмжсэн саналыг дэмжье гэсэн томъёоллоор санал хураалт явуулъя. 

Зөвшөөрсөн 

39

Татгалзсан 

1

Бүгд 


40

97.5 хувийн саналаар дэмжигдлээ.


“Хувь хүний орлогын албан татварын тухай хуулийн 30-р зүйлийн 2 дахь хэсгийн 13.1.3 гэснийг хасах” гэсэн УИХ-ын гишүүн Ч.Улааны гаргасан, Төсвийн байнгын хороо дэмжээгүй саналыг дэмжих боломжгүй гэсэн томъёоллоор санал хураалт явуулъя. 

Зөвшөөрсөн 

39

Татгалзсан 

6

Бүгд 


45

86.7 саналаар дэмжих боломжгүй гэсэн санал дэмжигдлээ.

Хуулийн төслийг анхны хэлэлцүүлгээр баталъя гэсэн Төсвийн байнгын хорооноос гаргасан горимын саналыг дэмжье.

Зөвшөөрсөн 

42

Татгалзсан 

3

Бүгд 


45

93.3 хувийн саналаар горимын санал дэмжигдлээ.

Хувь хүний орлогын албан татварын хуульд өөрчлөлт оруулах тухай хуулийг баталъя гэсэн саналаар санал хураалт явуулъя.

Зөвшөөрсөн 

43

Татгалзсан 

2

Бүгд 


45

95.6 хувийн саналаар хууль батлагдлаа.

Уг асуудлыг 21 цаг 50 минутад хэлэлцэж дуусав.

Хоёр. Эрх олгох тухай УИХ-ын тогтоолын төсөл (анхны хэлэлцүүлэг)
Хэлэлцэж буй асуудалтай холбогдуулан УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Н.Мөнхзэсэм, Хууль зүйн байнгын хорооны референт Б.Баасандорж нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг УИХ-ын гишүүн Т.Бадамжунай танилцуулав.

Танилцуулгатай холбогдуулан УИХ-ын гишүүн С.Отгонбаярын асуусан асуултад Төсвийн байнгын хорооны дарга Л.Пүрэвдорж хариулж, тайлбар хийв.
“Эрх олгох тухай” УИХ-ын тогтоолын төслийн талаарх Төсвийн байнгын хорооноос гаргасан зарчмын зөрүүтэй саналын томъёоллоор санал хураав. 

Д.Лүндээжанцан: - Байнгын хороогоор дэмжигдсэн саналууд:

1. ”Эрх олгох тухай” УИХ-ын тогтоолын төслийг “Эрх олгох тухай” Монгол Улсын хуулийн төсөл болгон өөрчлөх гэсэн УИХ-ын гишүүн Н.Батбаяр, Л.Пүрэвдорж, Ч.Улаан нарын гаргасан, Төсвийн байнгын хороо дэмжсэн саналыг дэмжье гэсэн томъёоллоор санал хураалт явуулъя. 

Зөвшөөрсөн

45

Татгалзсан

4

Бүгд 


49

91.8 хувийн саналаар дэмжигдлээ.

2. Төслийн тэмдэглэх хэсгийг хасах гэсэн УИХ-ын гишүүн Л.Пүрэвдорж, Ч.Улаан нарын гаргасан, Төсвийн байнгын хороо дэмжсэн саналыг дэмжье гэсэн томъёоллоор санал хураалт явуулъя. 

Зөвшөөрсөн

42

Татгалзсан

5

Бүгд 


47

89.4 хувийн саналаар дэмжигдлээ.

3. Төслийн “1, 2 дахь хэсгийг” “1, 2-р зүйл” болгон өөрчлөх гэсэн УИХ-ын гишүүн Л.Пүрэвдорж, Ч.Улаан нарын гаргасан, Төсвийн байнгын хороо дэмжсэн  саналыг дэмжье гэсэн томъёоллоор санал хураалт явуулъя. 

Зөвшөөрсөн

43

Татгалзсан

4

Бүгд 


47

91.5 хувийн саналаар дэмжигдлээ.

4. Төслийн 1-р зүйлийг дараахь байдлаар өөрчлөн найруулах: 

“1 дүгээр зүйл. Зарим хадгаламж зээлийн хоршооны үүсгэн байгуулагчдын буруутай үйл ажиллагааны улмаас хадгаламж эзэмшигчдэд учирсан хохирлын 50.0 хувийг төрөөс эргэн төлөгдөх нөхцөлөөр барагдуулах зориулалтаар улсын төсвөөс олгосон 33.0 /гучин гурван/ тэрбум төгрөгөөс 2007 онд зарцуулагдаагүй үлдсэн хөрөнгийг Төрийн сангийн тусгай дансанд шилжүүлэн, он дамжуулан зарцуулах эрхийг Засгийн газарт олгосугай.” гэсэн УИХ-ын гишүүн Л.Пүрэвдорж, Ч.Улаан нарын гаргасан, Төсвийн байнгын хороо дэмжсэн саналыг дэмжье гэсэн томъёоллоор санал хураалт явуулъя. 

Зөвшөөрсөн

43

Татгалзсан

6

Бүгд 


49

87.8 хувийн саналаар дэмжигдлээ.

5. Төсөлд дараахь агуулга бүхий зүйл нэмэх: 

“2 дугаар зүйл. Энэ хуулийн 1 дүгээр зүйлд заасан он дамжуулан зарцуулах хөрөнгийг Монгол Улсын 2008 оны төсвийн тухай хуульд тодотголоор нэмж тусгах тухай саналаа Улсын Их Хуралд ирүүлэхийг Засгийн газар /С.Баяр/-т даалгасугай.” гэсэн УИХ-ын гишүүн Л.Пүрэвдорж, Ч.Улаан нарын гаргасан, Төсвийн байнгын хороо дэмжсэн саналыг дэмжье гэсэн томъёоллоор санал хураалт явуулъя. 

Зөвшөөрсөн

41

Татгалзсан

8

Бүгд 


49

83.7 хувийн саналаар дэмжигдлээ.

6. Төслийн 2 дугаар зүйлийн “…дагаж мөрдөх хугацааг” “Энэ хуулийг батлагдсан өдрөөс эхлэн дагаж мөрдөнө” гэж өөрчлөх гэсэн УИХ-ын гишүүн Л.Пүрэвдорж, Ч.Улаан нарын гаргасан, Төсвийн байнгын хороо дэмжсэн саналыг дэмжье гэсэн томъёоллоор санал хураалт явуулъя. 

Зөвшөөрсөн

40

Татгалзсан

9

Бүгд 


49

81.6 хувийн саналаар дэмжигдлээ.

7. Төслийн “2 дугаар зүйлийг” “3 дугаар зүйл” болгон өөрчлөх гэсэн УИХ-ын гишүүн Л.Пүрэвдорж, Ч.Улаан нарын гаргасан, Төсвийн байнгын хороо дэмжсэн саналыг дэмжье гэсэн томъёоллоор санал хураалт явуулъя.

Зөвшөөрсөн

35

Татгалзсан

16

Бүгд 


51

68.6 хувийн саналаар дэмжигдлээ.

Д.Лүндээжанцан: - Хуулийн төслийг анхны хэлэлцүүлгээр нь баталъя гэсэн Төсвийн байнгын хорооноос гаргасан горимын саналыг дэмжье. 

Зөвшөөрсөн

45

Татгалзсан

4

Бүгд 


49

91.8 хувийн саналаар горимын санал дэмжигдлээ.

“Эрх олгох тухай” хуулийг баталъя гэсэн саналаар санал хураалт явуулъя.

Зөвшөөрсөн

50

Татгалзсан

1

Бүгд 


51

98.0 хувийн саналаар хууль батлагдлаа.

Уг асуудлыг 22 цаг 05 минутад хэлэлцэж дуусав. 


Гурав. Авлигатай тэмцэх газрын даргыг томилох тухай

Хэлэлцэж буй асуудалтай холбогдуулан Монгол Улсын Ерөнхийлөгчийн Хуулийн бодлогын зөвлөх Д.Зүмбэрэллхам, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Н.Мөнхзэсэм, Хууль зүйн байнгын хорооны референт Б.Баасандорж нарын бүрэлдэхүүнтэй ажлын хэсэг байлцав.

Авлигатай тэмцэх газрын даргад нэр дэвшигчийн талаарх саналыг Монгол Улсын Ерөнхийлөгчийн Хуулийн бодлогын зөвлөх Д.Зүмбэрэллхам танилцуулав.

Танилцуулгатай холбогдуулан УИХ-ын гишүүн З.Энхболд, С.Отгонбаяр, Б.Батбаатар нарын асуусан асуултад Монгол Улсын Ерөнхийлөгчийн хуулийн бодлогын зөвлөх Д.Зүмбэрэллхам, Авлигатай тэмцэх газрын даргад нэр дэвшигч Ч.Сангарагчаа нар хариулж, тайлбар хийв. 

Авлигатай тэмцэх газрын даргыг томилох тухай асуудлаар Хууль зүйн байнгын хорооноос гаргасан санал, дүгнэлтийг УИХ-ын гишүүн Ө.Энхтүвшин танилцуулав. 

Байнгын хорооны санал, дүгнэлттэй холбогдуулан УИХ-ын гишүүн Л.Гантөмөрийн асуусан асуултад УИХ-ын гишүүн Ц.Нямдорж хариулж, тайлбар хийв. 

Уг асуудалтай холбогдуулан УИХ-ын гишүүн Р.Нямсүрэн, Р.Эрдэнэбүрэн, А.Цанжид, С.Отгонбаяр, Б.Эрдэнэсүрэн, Б.Батбаатар нар санал хэлэв. 


Д.Лүндээжанцан: - Авлигатай тэмцэх газрын даргаар Чимгээгийн Сангарагчааг томилъё гэсэн саналыг дэмжье. 


Зөвшөөрсөн:

41


Татгалзсан:

3


Бүгд:


44


93.2 хувийн саналаар дэмжигдлээ. 


Авлигатай тэмцэх газрын даргыг томилох тухай. Авлигын эсрэг хуулийн 21 дүгээр зүйлийн 21.1 дэх хэсгийг үндэслэн Монгол Улсын Их Хурлаас ТОГТООХ нь: 


1. Чимгээгийн Сангарагчааг Авлигатай тэмцэх газрын даргаар томилсугай. 


2. Энэ тогтоолыг 2007 оны 12 дугаар сарын 28-ны өдрөөс эхлэн дагаж мөрдсүгэй гэсэн тогтоолыг баталъя гэсэн санал хураалт явуулъя. 


Зөвшөөрсөн:

44


Татгалзсан:

-


Бүгд:


44


100.0 хувийн саналаар тогтоолын төсөл батлагдлаа. 


Уг асуудлыг 22 цаг 50 минутад хэлэлцэж дуусав. 


Дөрөв. Татварын багц хуулийг хэрэгжүүлэх тухай (анхны хэлэлцүүлэг)

Хэлэлцэж буй асуудалтай холбогдуулан Үндэсний татварын ерөнхий газрын дарга Л.Зориг, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Н.Мөнхзэсэм, Төсвийн байнгын хорооны референт Ё.Мөнхбаатар, Хууль зүйн байнгын хорооны референт Б.Баасандорж нарын бүрэлдэхүүнтэй ажлын хэсэг байлцав. 

Татварын багц хуулийг хэрэгжүүлэх тухай хуулийн төслийг анхны хэлэлцүүлэгт бэлтгэсэн талаарх Хууль зүйн байнгын хорооноос гаргасан санал, дүгнэлтийг УИХ-ын гишүүн Р.Эрдэнэбүрэн, Эдийн засгийн байнгын хорооны санал, дүгнэлтийг УИХ-ын гишүүн Ц.Жаргал, Төсвийн байнгын хорооны санал, дүгнэлтийг УИХ-ын гишүүн З.Энхболд нар танилцуулав. 

Байнгын хороодоос гаргасан санал, дүгнэлттэй холбогдуулан УИХ-ын гишүүн Ц.Нямдорж, Б.Бат-Эрдэнэ нарын асуусан асуултад УИХ-ын гишүүн З.Энхболд, Л.Пүрэвдорж нар хариулж, тайлбар хийв. 

Татварын багц хуулийг хэрэгжүүлэх тухай хуулийн төслийн талаарх Төсвийн байнгын хорооноос гаргасан зарчмын зөрүүтэй саналын томъёоллоор санал хураав.

Д.Лүндээжанцан: - Байнгын хороогоор дэмжигдсэн саналууд:

1. Хуулийн нэрийг “Татварын зарим хууль” болон Нийгмийн даатгалын тухай хуулийг хэрэгжүүлэх тухай” хууль гэж өөрчлөх гэсэн УИХ-ын гишүүн З.Энхболд, Б.Эрдэнэсүрэн нарын гаргасан, Төсвийн байнгын хороо дэмжсэн саналыг дэмжье гэсэн томъёоллоор санал хураалт явуулъя. 

Зөвшөөрсөн:

43

Татгалзсан:

4

Бүгд: 


47

91.5 хувийн саналаар дэмжигдлээ.

2. 1 дүгээр зүйл. “…тухай хуулийг” гэснийг “хууль” болгож, 2007.11.30-ны өдөр батлагдсан  “Нийгмийн даатгалын тухай хуульд нэмэлт өөрчлөлт оруулах тухай” хуулийг гэж нэмэх гэсэн УИХ-ын гишүүн З.Энхболд, Б.Эрдэнэсүрэн нарын гаргасан, Төсвийн байнгын хороо дэмжсэн саналыг дэмжье гэсэн томъёоллоор санал хураалт явуулъя.

Зөвшөөрсөн:

45

Татгалзсан:

2

Бүгд: 


47

95.7 хувийн саналаар дэмжигдлээ.

3. 3.1, 4.1 гэж тус тус өөрчлөх, “2007.07.01”-ний гэснийг “2008.01.01” гэж өөрчлөх, 4.2-ыг 2007.07.01” гэснийг “2008.07.01” гэж өөрчлөх гэсэн УИХ-ын гишүүн З.Энхболд, Б.Эрдэнэсүрэн нарын гаргасан, Төсвийн байнгын хороо дэмжсэн саналыг дэмжье гэсэн томъёоллоор санал хураалт явуулъя. 

Зөвшөөрсөн:

45

Татгалзсан:

1

Бүгд: 


46

97.8 хувийн саналаар дэмжигдлээ.

4. Хуулийн төслийн 4.4-т “заасны дагуу мэдүүлсэн” гэдгийг “зааснаас  бусад татвар ногдуулах орлого,” гэж найруулж “чөлөөлнө” гэснийг “чөлөөлөхгүй” гэж өөрчлөх гэсэн УИХ-ын гишүүн З.Энхболд, Б.Эрдэнэсүрэн нарын гаргасан, Төсвийн байнгын хороо дэмжсэн саналыг дэмжье гэсэн томъёоллоор санал хураалт явуулъя.

Зөвшөөрсөн:

45

Татгалзсан:

1

Бүгд: 


46

97.8 хувийн саналаар дэмжигдлээ.

5. 4.3.11-ээс “түүнтэй холбогдсон өр, авлага” гэснийг хасах гэсэн УИХ-ын гишүүн З.Энхболд, Б.Эрдэнэсүрэн нарын гаргасан, Төсвийн байнгын хороо дэмжсэн саналыг дэмжье гэсэн томъёоллоор санал хураалт явуулъя. 

Зөвшөөрсөн:

41

Татгалзсан:

5

Бүгд: 


46

89.1 хувийн саналаар дэмжигдлээ.

6. 5 дугаар зүйлийг дараахь байдлаар өөрчлөн найруулах: 

“5 дугаар зүйл. 2008 оны 1 дүгээр сарын 1-ний өдрөөс өмнө Эрүүгийн хуулийн тусгай ангийн 166, 167 дугаар зүйлд заасан гэмт хэрэг үйлдсэн хүмүүст өршөөл үзүүлэх асуудлыг тусгайлан хуулиар зохицуулна” гэж өөрчлөн найруулах гэсэн УИХ-ын гишүүн З.Энхболд, Б.Эрдэнэсүрэн нарын гаргасан, Төсвийн байнгын хороо дэмжсэн саналыг дэмжье гэсэн томъёоллоор санал хураалт явуулъя. 

Зөвшөөрсөн:

42

Татгалзсан:

4

Бүгд: 


46

91.3 хувийн саналаар дэмжигдлээ.

Д.Лүндээжанцан: - Хуулийн төслийг анхны хэлэлцүүлгээр нь баталъя гэсэн Төсвийн байнгын хорооноос гаргасан горимын саналыг дэмжье.

Зөвшөөрсөн:

43

Татгалзсан:

3

Бүгд: 


46

93.5 хувийн саналаар анхны хэлэлцүүлгээр батлах горимын санал дэмжигдлээ.

Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийг баталъя.

Зөвшөөрсөн:

45

Татгалзсан:

2

Бүгд: 


47

95.7 хувийн саналаар хууль батлагдлаа.

Тав. УИХ-ын гишүүний бүрэн эрхийг түдгэлзүүлэх тухай 

Хэлэлцэж буй асуудалтай холбогдуулан Монгол Улсын Ерөнхий прокурор М.Алтанхуяг байлцав. 

УИХ-ын гишүүн С.Баярцогт Хууль зүйн байнгын хороо, Төрийн байгуулалтын байнгын хороо энэ асуудлыг хаалттай хуралдаанаараа хэлэлцсэн учраас Чуулганы хуралдааныг мөн хаалттай явуулах нь зүйтэй гэсэн горимын санал гаргав. 

Д.Лүндээжанцан: - Горимын саналыг дэмжье гэсэн саналаар санал хураалт явуулъя.

Зөвшөөрсөн:

43

Татгалзсан:

6

Бүгд: 


49

87.8 хувийн саналаар горимын санал дэмжигдлээ.

УИХ-ын чуулганы нэгдсэн хуралдааныг 23 цаг 20 минутаас хаалттай хуралдав.
Зургаа. Бусад

УИХ-ын дарга Д.Лүндээжанцан “Монгол Улсын Их Хурлын тойрог байгуулах, мандат хуваарилах тухай” УИХ-ын тогтоолын төслийн эцсийн найруулгыг уншиж танилцуулав. (21:30)

Эцсийн найруулгатай холбогдуулан асуулт, санал гараагүй болно. 

УИХ-ын гишүүд дээрх тогтоолын төслийн эцсийн найруулгыг сонсов.

УИХ-ын дарга Д.Лүндээжанцан “Монгол Улсын Их Хурлын Сонгуулийн тухай хуульд нэмэлт, өөрчлөлт оруулах тухай” хуулийн төслийн эцсийн найруулгыг уншиж танилцуулав. (23:15)

Эцсийн найруулгатай холбогдуулан УИХ-ын гишүүн Ц.Мөнх-Оргил, З.Энхболд нарын асуусан асуултад УИХ-ын дарга Д.Лүндээжанцан хариулж, тайлбар хийв. 

УИХ-ын гишүүдээс санал гараагүй болно. 

УИХ-ын гишүүд дээрх хуулийн төслийн эцсийн найруулгыг сонсов.

Хуралдаан 23 цаг 20 минутад өндөрлөв. 

Тэмдэглэлтэй танилцсан: 


ТАМГЫН ГАЗРЫН ЕРӨНХИЙ 

 
НАРИЙН БИЧГИЙН ДАРГА Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

БИЧГИЙН ДАРГА Ц.АЛТАН-ОД

УИХ-ЫН 2007 ОНЫ НАМРЫН ЭЭЛЖИТ ЧУУЛГАНЫ

2007 ОНЫ 12 ДУГААР САРЫН 28-НЫ ӨДӨР (БААСАН ГАРАГ)-ИЙН

НЭГДСЭН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ
Хуралдаан 21 цаг 30 минутад эхлэв. 

Д.Идэвхтэн: - Сая Хууль зүйн байнгын хороо, Төрийн байгуулалтын байнгын хороод хуралдлаа. УИХ-ын гишүүдийг хуралдааны танхимд орж ирж суудлаа эзлэхийг урьж байна. Одоо зааланд 13 гишүүн орж ирээд байна. Гишүүд орж ирж суудлаа эзлээрэй. УИХ дахь МАХН-ын бүлгийн ажлын алба, Их Хурал дахь Ардчилсан намын зөвлөлийн ажлын алба гишүүдэд хэл хүргэж танхимд гишүүдийг орж ирэхийг уриарай. 

Д.Лүндээжанцан: - Төсвийн байнгын хороо яаралтай хуралдмаар байна.

Авилгатай тэмцэх газрын даргыг томилох асуудал ярих ёстой, УИХ-ын гишүүний бүрэн эрхийг түдгэлзүүлэх тухай асуудлыг ярих ёстой, Татварын хуулийг хэрэгжүүлэх арга хэмжээний тухай УИХ-ын тогтоолын төслийг ярих ёстой. Таван асуудал байна. Бүгд цаг хугацаатай. Тийм учраас энэ холбогдох хүмүүс бэлэн байж байгаарай. Өглөөнөөс эхлээд хуралдсан. Манай гишүүд бас нэлээн удаан хуралдсан. Байнгын хороод ажлын хэсгүүд. 

Нэг эцсийн найруулга байна. Монгол Улсын Их Хурлын сонгуулийн тойрог байгуулах, мандат хуваарилах тухай эцсийн найруулга тарсан байгаа. Монгол Улсын Их Хурлын Сонгуулийн тухай хуулийн 12-р зүйлийг үндэслэн Монгол Улсын Их Хурлаас тогтоох нь:

1. Аймаг тус бүрийг нэг; нийслэлийг 6 тойрог болгож УИХ-ын сонгуулийн нийт 26 тойрог байгуулсугай.

2. УИХ-ын сонгуулийн тухай хуулийн 12-р зүйлийн 3 дахь хэсэгт заасныг үндэслэн Дорноговь, Говьсүмбэр аймгийг нэгтгэн сонгуулийн нэг тойрог болгосугай.

3. УИХ-ын сонгуулийн тойргийн дугаар, нутаг дэвсгэр, төв, тойрог бүрт ноогдох УИХ-ын гишүүний мандатын тоог хавсралтаар баталсугай гэсэн УИХ-ын тогтоолын эцсийн найруулга та бүхэнд тарсан байгаа. Дондог даргаа эцсийн найруулга дээр санал байхгүй биз дээ. УИХ-ын тогтоол дээр эцсийн найруулга дээр саналтай гишүүн байна уу? алга байна.

Монгол Улсын Их Хурлын тойрог байгуулах, мандат хуваарилах тухай УИХ-ын тогтоолын төслийн эцсийн найруулгыг сонслоо. 

Хувь хүний орлогын албан татварын хуульд нэмэлт, өөрчлөлт оруулах тухай хуулийн төсөл, Эрх олгох тухай УИХ-ын тогтоолын төсөл, Авилгатай тэмцэх газрын даргыг томилох тухай асуудал, Их Хурлын гишүүний бүрэн эрхийг түдгэлзүүлэх тухай асуудал, Татварын хуулийг хэрэгжүүлэх арга хэмжээний тогтоолын асуудлаарх холбогдох хүмүүс бэлэн байж байгаарай. 

Өрөө өрөөндөө байгаа гишүүд ороод ир, үүдэнд байгаа гишүүд ороод ир. МАХН-ын бүлгийн ахлагч Ц.Нямдорж, Ардчилсан намын зөвлөлийн ахлагч Л.Гансүх нар хуралдаа орж ирье. Гишүүд хуралдаандаа ирье. 

Өмнөх хуралдааныхаа зарчмын зөрүүтэй саналыг нэгтгэж оруулаад ирээрэй. Гишүүд хуралдаандаа орж ирье. Ер нь ирц байна л даа. 41. Ирц бүрдсэн.

УИХ-ын гишүүдийн оройн амгаланг айлтгая. Одоогийн байдлаар 41 гишүүн хуралдаанд ирж, ирц 53.9 хувьтай байна. Ингээд УИХ-ын 2007 оны намрын чуулганы 12-р сарын 2-ны өдрийн нэгдсэн хуралдаанд нээснийг мэдэгдье.

Өнөөдрийн чуулганы нэгдсэн хуралдааны хэлэлцэх асуудлыг танилцуулъя.

Хувь хүний орлогын албан татварын хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг, Эрх олгох тухай УИХ-ын тогтоолын төсөл,  анхны хэлэлцүүлэг, Авилгатай тэмцэх газрын даргыг томилох тухай асуудал, Улсын Их Хурлын гишүүний бүрэн эрхийг түдгэлзүүлэх тухай асуудал, Татварын хуулийг хэрэгжүүлэх арга хэмжээний тогтоолын төсөл, бусад асуудлууд байна.

Засгийн газраас танилцуулах,төсөл татан авах тухай бичиг ирсэн байна. Энийг би та бүхэнд уншиж танилцуулъя.

Төсөл татан авах тухай. Стратегийн ач холбогдол бүхий ашигт малтмалын ордуудын улсын эдийн засагт үзүүлэх нөлөөллийг дээшлүүлэх, төрд ноогдох ашгийг нэмэгдүүлж, үр ашгийг нь иргэн бүрт хүртээх боломж нөхцөлийг бүрдүүлэх үүднээс Монгол Улсын Засгийн газраас 2007 оны 7-р сарын 9-ний өдөр УИХ-д өргөн мэдүүлсэн “Айвенхоу Майнз Монголиа Инк” ХХК-тай байгуулах хөрөнгө оруулалтын гэрээний төсөл, уг ордод төрийн эзэмших хувь оролцооны тухай УИХ-ын тогтоолын төслийг Засгийн газар эгүүлэн татаж байгаагаа үүгээр уламжилж байна. 

Ингээд Засгийн газрын тэмдэглэл ирсэн байна. Эндээ энэ тухай дурьдаад төслийг УИХ-аас эгүүлэн татан авч хөрөнгө оруулагчтай дахин хэлэлцээ хийх асуудлыг хэлэлцэхээр тогтсон байна. Ингээд Засгийн газрын Монгол Улсын Ерөнхий сайд С.Баяр гэсэн байна. Энэ албан бичгийг та бүхэнд танилцууллаа. 

Нэг. Хувь хүний орлогын албан татварын хуульд өөрчлөлт оруулах тухай хуулийн төсөл (анхны хэлэлцүүлэг)

Ингээд хэлэлцэх асуудалдаа оръё. Одоо Хувь хүний орлогын албан татварын хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эхэлье. Уг хуулийн төслийн талаарх Төсвийн байнгын хорооны санал дүгнэлтийг сонсъё. Санал дүгнэлтийг УИХ-ын гишүүн Р.Бадамдамдин танилцуулна. 

Р.Бадамдамдин: - УИХ-ын дарга, эрхэм гишүүд ээ, 

УИХ-ын гишүүн Н.Батбаяр, Р.Амаржаргал, Ц.Дамиран, Г.Занданшатар, Н.Баяртсайхан нарын УИХ-д өргөн мэдүүлсэн Хувь хүний орлогын албан татварын хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг УИХ-ын чуулганы 2007 оны 12-р сарын 26-ны өдөр шийдвэрлэж, төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 

Тус байнгын хорооны 12-р сарын 27-ны өдрийн хуралдаанаар Хувь хүний орлогын албан татварын хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийж дараахь санал дүгнэлтийг УИХ-ын чуулганы нэгдсэн хуралдаанд танилцуулж байна.

Хэлэлцүүлгийн явцад УИХ-ын гишүүн З.Энхболд хуулийн 14.1.3-т заасан хувьцаа борлуулсны орлогыг татвараас чөлөөлөх санал гаргасныг УИХ-ын чуулганы хуралдааны дэгийн тухай хуулийн 20.2-т нэмэлт, өөрчлөлт оруулах тухай хуулийн төслийг хэлэлцэхдээ санаачлагчийн төсөлд тусгагдаагүй зүйл, заалтад өөрчлөлт оруулах тухай санал гаргахыг хориглоно гэсэн заалтыг баримтлан санал хураагаагүй бөгөөд харин тухайн асуудлыг хуулийн төсөл санаачлан боловсруулах замаар шийдвэрлэх боломжтой гэж үзлээ.

УИХ-ын чуулганы хуралдааны дэгийн тухай хуулийн 16.3-т заасны дагуу энэхүү хуулийг 2008 оны 1-р сарын 1-ний өдрөөс эхлэн дагаж мөрдөхтэй холбогдуулан төслийг анхны хэлэлцүүлгээр батлах горимын саналыг УИХ-ын гишүүн Н.Батбаяр гаргаж, байнгын хорооны хуралдаанд оролцсон гишүүд санал нэгтэй дэмжсэн болно.

УИХ-ын эрхэм гишүүд ээ,

Хувь хүний орлогын албан татварын хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн Төсвийн байнгын хорооны санал дүгнэлтийг хэлэлцэн, төслийг баталж өгөхийг хүсье. 

Анхаарал тавьсанд баярлалаа.

Д.Лүндээжанцан: - Одоо Байнгын хорооны санал дүгнэлттэй холбогдуулан асуулт асуух гишүүд асуултаа асууя. Алга байна. Байнгын хорооны санал дүгнэлттэй холбогдуулан гаргасан зарчмын зөрүүтэй саналаар санал хураалт явуулъя.

Хувь хүний орлогын албан татварын хуульд өөрчлөлт оруулах тухай хуулийн төслийн талаар гаргасан зарчмын зөрүүтэй саналын томъёолол. Төсвийн байнгын хороо дэмжсэн санал байна.

Төслийн “2010” гэснийг “2013” гэж өөрчлөх гэсэн УИХ-ын гишүүн Г.Адъяагийн гаргасан санал байна. Төсвийн байнгын хороо дэмжсэн санал байна. Энэ саналыг дэмжье гэсэн саналын томъёоллоор санал хураалт явуулъя.

Санал хураалтад 40 гишүүн оролцож, зөвшөөрсөн 39, татгалзсан 1, 97.5 хувийн саналаар уг санал дэмжигдэж байна.

Төсвийн байнгын хороо дэмжээгүй санал байна. Хувь хүний орлогын албан татварын тухай хуулийн 30-р зүйлийн 2 дахь хэсгийн 13.1.3 гэснийг хасах гэсэн Ч.Улаан гишүүний гаргасан санал байна. Төсвийн байнгын хороо дэмжээгүй санал байна. Дэмжих боломжгүй гэсэн саналын томъёоллоор санал хураалт явуулж байна.

Санал хураалтад 45 гишүүн оролцож, зөвшөөрсөн 39, татгалзсан 6, 86.7 хувийн саналаар дэмжих боломжгүй гэсэн санал дэмжигдлээ.

Ингээд Байнгын хорооноос гаргасан зарчмын зөрүүтэй саналаар санал хураалт явуулж дууслаа. Байнгын хорооноос хуулийн төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэдгээр санал хураалт явуулъя.

Санал хураалтад 45 гишүүн оролцож, зөвшөөрсөн 42, татгалзсан 3, 93.3 хувийн саналаар анхны хэлэлцүүлгээр баталъя гэсэн горимын санал дэмжигдэж байна. Иймд Хувь хүний орлогын албан татварын хуульд өөрчлөлт оруулах тухай хуулийг баталъя гэсэн санал хураалт явуулъя.

Санал хураалтад 45 гишүүн оролцож, зөвшөөрсөн 43, татгалзсан 2, 95.6 хувийн саналаар Хувь хүний орлогын албан татварын хуульд өөрчлөлт оруулах тухай хууль батлагдлаа. 

Энэ хууль бол хугацааны хувьд яалаа? 1 сарын 1-нээс эхэлж дагаж мөрдөнө гэж ойлгож байгаа шүү дээ. Тэгэхээр хувь хүний банкинд байгаа хадгаламжийн хүүнээс татвар авахгүй, татварыг хойшлуулж байгаа ийм хууль гарч байна. Еще олон асуудлууд энд зохицуулагдсан гэдгийг бас хэлье. Ингээд цаг хугацаанд нь баталлаа. Хуулийн төсөл санаачилсан болон ажлын хэсэгт ажилласан улсуудад талархлаа илэрхийлж байна.

Уг асуудлыг 21 цаг 50 минутад хэлэлцэж дуусав.

Хоёр. Эрх олгох тухай УИХ-ын тогтоолын төсөл 

(анхны хэлэлцүүлэг)

Дараагийн хэлэлцэх асуудалдаа оръё. Эрх олгох тухай УИХ-ын тогтоолын төслийн анхны хэлэлцүүлгийг эхэлье. Уг тогтоолын төслийн талаар Төсвийн байнгын хорооны санал дүгнэлтийг сонсъё. Санал дүгнэлтийг УИХ-ын гишүүн Бадамжунай танилцуулна.

Т.Бадамжунай: - УИХ-ын дарга, эрхэм гишүүд ээ,

Монгол Улсын Засгийн газраас санаачлан боловсруулж УИХ-д 2007 оны 12-р сарын 24-ний өдөр өргөн мэдүүлсэн Эрх олгох тухай УИХ-ын тогтоолын төслийн хэлэлцэх эсэх асуудлыг УИХ-ын чуулганы нэгдсэн хуралдаанаар 2007 оны 12-р сарын 26-ны өдөр хэлэлцэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Төсвийн байнгын хороо 2007 оны 12-р сарын 27-ны өдрийн хуралдаанаараа дээрх тогтоолын төслийн анхны хэлэлцүүлгийг хийлээ. Тус байнгын хорооны хуралдаанд оролцсон УИХ-ын гишүүн Н.Батбаяр Монгол Улсын 2007 оны төсвийн хуулиар зохицуулсан харилцааг бид тогтоолоор өөрчилж болохгүй. Иймээс уг тогтоолыг хууль болгон өөрчилье гэсэн санал гаргаж хуралдаанд оролцсон гишүүд дэмжсэн юм.

Уг саналын дагуу Батбаяр, Пүрэвдорж, Улаан нарын дараахь зарчмын зөрүүтэй саналуудаар санал хураалт явууллаа. Үүнд:

1. Эрх олгох тухай УИХ-ын тогтоолын төслийг Эрх олгох тухай Монгол Улсын хууль болгон өөрчлөх санал гишүүдийн олонхийн саналыг авч дэмжигдлээ.

2. Төслийн 1,2-р хэсгийг 1, 2-р зүйл болгон өөрчлөх, 1-р зүйлийг зарим хадгаламж зээлийн хоршооны үүсгэн байгуулагчдын буруутай үйл ажиллагааны улмаас хадгаламж эзэмшигчид учирсан хохирлын 50 хувийг төрөөс эргэн төлөгдөх нөхцөлөөр барагдуулах зориулалтаар улсын төсвөөс олгосон 33 тэрбум төгрөгөөр 2007 онд зарцуулагдаагүй үлдсэн хөрөнгийг төрийн сангийн тусгай дансанд шилжүүлэн он дамжуулан зарцуулах эрхийг Засгийн газарт олгосугай гэж өөрчлөх саналууд тус бүрдээ дэмжигдсэн.

3. Мөн нөхцөлд энэ хуулийн 1-р зүйлд заасан он дамжуулан зарцуулах хөрөнгийг Монгол Улсын 2008 оны Төсвийн тухай хуульд тодотголоор нэмж тусгах тухай саналаа УИХ-д ирүүлэхийг Засгийн газар /Баяр/-т даалгасугай гэсэн агуулга бүхий заалт шинээр нэмэхээр санал оруулж байна.

4. Төслийг батлагдсан өдрөөс эхлэн дагаж мөрдөх саналыг Байнгын хорооны хуралдаанд оролцсон гишүүдийн олонхи дэмжлээ.

Эдгээр болон бусад саналуудыг томъёолж та бүхэнд тараасан болно.

УИХ-ын чуулганы хуралдааны дэгийн тухай хуулийн 16.3 дахь хэсэгт заасныг үндэслэн Байнгын хорооны хуралдаанд оролцсон гишүүд төслийг анхны хэлэлцүүлгээр батлах горимын саналыг гаргаж санал нэгтэйгээр дэмжсэн болно.

УИХ-ын эрхэм гишүүд ээ,

Эрх олгох тухай тогтоолын төслийг анхны хэлэлцүүлэгт бэлтгэсэн талаарх Төсвийн байнгын хорооны санал дүгнэлт болон зарчмын зөрүүтэй саналуудыг хэлэлцэн шийдвэрлэж, төслийг хууль болгон баталж өгөхийг та бүхнээс хүсье. 

Анхаарал тавьсанд баярлалаа.

Д.Лүндээжанцан: - Одоо Байнгын хорооны санал дүгнэлттэй холбогдуулан асуулт асуух гишүүд асуултаа асууя.

С.Отгонбаяр: - Энэ хууль болгоод эрх олгож байна. Гэтэл Байнгын хороо Хууль зүй, дотоод хэргийн сайд, Сангийн сайд хоёр хамтарч аж ахуйн маягтай гэрээ байгуулах ийм асуудал орчихсон явж байгаа юм. Энийг юу гэж ойлговол бололтой юм?

Л.Пүрэвдорж: - Асуултыг нь анзаарсангүй.

С.Отгонбаяр: - Нэгэнтээ эрх олгоод хууль гарахаар болж байна шүү дээ. Энэ тохиолдолд хуучин яг тогтоолоор эрх олгож байгаатай адилхан хэмжээний Хууль зүй, дотоод хэргийн сайд, Сангийн сайд хоёр хоорондоо аж ахуйн гэрээ маягтай гэрээ хийхээр тогтоолын төсөлд орсон байгаа. Энэ тохиолдолд энэ эрх олгох чинь хуульчлагдсан тохиолдолд энэ асуудал дээр анхаарал тавьсан зүйл байна уу? байнгын хороо.

Л.Пүрэвдорж: - Энэ тогтоолыг 2 заалттай болгоод яг энэ одоо санал хураалгаж байгаа, танилцуулж байгаа хэлбэрээр гаргасан нөхцөлд заавал тэр гэрээний тухай заагаад байх энд ямар ч шаардлага байхгүй. Одоо наадах чинь хасагдаад санал хураахаар зэрэг 2 заалттай тогтоол гарна. Хоёр заалт нь наана чинь 4, 5 гээд ард нь хураалгах зүйл дээр яг яс байж байгаа.

Д.Лүндээжанцан: - Ингээд асуулт дууслаа. Одоо Байнгын хорооноос гаргасан зарчмын зөрүүтэй саналаар санал хураалт явуулъя. Санал хураалтад бэлтгээрэй.

Эрх олгох тухай УИХ-ын тогтоолын төслийн талаарх Төсвийн байнгын хорооноос гаргасан зарчмын зөрүүтэй саналын томъёолол. Байнгын хороогоор дэмжигдсэн саналууд.

1. Эрх олгох тухай УИХ-ын тогтоолын төслийг Эрх олгох тухай Монгол Улсын хуулийн төсөл болгон өөрчлөх гэсэн санал байна. УИХ-ын гишүүн Н.Батбаяр, Пүрэвдорж, Улаан нарын гаргасан санал. Ингээд уг саналыг дэмжье гэсэн саналын томъёоллоор санал хураалт явуулъя. Хууль болгохгүй бол болохгүй юм байна.

Санал хураалтад 49 гишүүн оролцож, зөвшөөрсөн 45, татгалзсан 4, 91.8 хувийн саналаар уг санал дэмжигдлээ. 

2. Төслийн тэмдэглэх хэсгийг хасах, санал гаргасан Пүрэвдорж, Улаан нарын гишүүд байна, уг саналыг дэмжье гэсэн томъёоллоор санал хураалт явуулъя. 

Санал хураалтад 47 гишүүн оролцож, зөвшөөрсөн 42, татгалзсан 5, 89.4 хувийн саналаар уг санал дэмжигдлээ. 

3. Төслийн 1, 2 дахь хэсгийг 1, 2-р зүйл болгон өөрчлөх гэсэн хууль болгож байгаатай холбоотой санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 47  гишүүн оролцож, зөвшөөрсөн 43, татгалзсан 4, 91.5 хувийн саналаар уг санал дэмжигдлээ. 

4. Төслийн 1-р зүйлийг дараахь байдлаар өөрчлөн найруулах. 1-р зүйл. Зарим хадгаламж зээлийн хоршооны үүсгэн байгуулагчдын буруутай үйл ажиллагааны улмаас хадгаламж эзэмшигчдэд учирсан хохирлын 50.0 хувийг төрөөс эргэн төлөгдөх нөхцөлөөр барагдуулах зориулалтаар улсын төсвөөс олгосон 33.0 /гучин гурван/ тэрбум төгрөгөөс 2007 онд зарцуулагдаагүй үлдсэн хөрөнгийг Төрийн сангийн тусгай дансанд шилжүүлэн, он дамжуулан зарцуулах эрхийг Засгийн газарт олгосугай гэж өөрчлөн найруулсан томъёолол байна. Уг зүйлийг дэмжье гэсэн томъёоллоор санал хураалт явуулъя.

Санал хураалтад 49 гишүүн оролцож, зөвшөөрсөн 43, татгалзсан 6, 87.8 хувийн саналаар уг санал дэмжигдлээ.

5. Төсөлд дараахь агуулга бүхий зүйл нэмэх. 2-р зүйл. Энэ хуулийн 1-р зүйлд заасан он дамжуулан зарцуулах хөрөнгийг Монгол Улсын 2008 оны төсвийн тухай хуульд тодотголоор нэмж тусгах тухай саналаа УИХ-д ирүүлэхийг Засгийн газар С.Баярт даалгасугай гэсэн зүйл нэмэх гэсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 49 гишүүн оролцож, зөвшөөрсөн 41, Татгалзсан 8, 83.7 хувийн саналаар уг санал дэмжигдлээ.

6. Төслийн 2-р зүйлийн дагаж мөрдөх хугацааг энэ хуулийг батлагдсан өдрөөс эхлэн дагаж мөрдөнө гэж өөрчлөх гэсэн санал байна. Уг саналыг дэмжье гэсэн томъёоллоор санал хураалт явуулъя. 

Санал хураалтад 49 гишүүн оролцож, зөвшөөрсөн 40,татгалзсан 9, 81.6 хувийн саналаар уг санал дэмжигдлээ. 

 (21:30-22:00 Ц.Нарантуяа)

7. Төслийн 2-р зүйлийг 3-р зүйл болгон өөрчлөх гэсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 51 гишүүн оролцож, зөвшөөрсөн 35, татгалзсан 16, 68.6 хувийн саналаар уг санал дэмжигдэж байна. 

Байнгын хорооноос гаргасан зарчмын зөрүүтэй саналаар санал хураалт хурааж дууслаа. 

Одоо би хэлэх гэж байна. Байнгын хорооноос хуулийн төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэдгээр санал хураалт явуулъя. 

Санал хураалтад 49 гишүүн оролцож, зөвшөөрсөн 45, татгалзсан 4, 91.8 хувийн саналаар анхны хэлэлцүүлгээр батлах горимын санал дэмжигдлээ. 

Иймд эрх олгох тухай хуулийг баталъя гэсэн санал хураалт явуулъя. 

Санал хураалтад 51 гишүүн оролцож, зөвшөөрсөн 50, татгалзсан 1, 98.0 хувийн саналаар эрх олгох тухай хууль батлагдлаа. 

Энэ бол Хадгаламж зээлийн хоршоодын хохирогчдод эргэн төлөгдөх нөхцөлөөр олгох мөнгөний үлдэгдэл юуг он дамжуулж зарцуулах эрх олгох тухай хууль байгаа. Ингээд энэ хуулийн төсөл дээр ажилласан хүмүүст талархлаа илэрхийлье. За энийг одоо үр ашигтай зохион байгуулахыг одоо анхааруулж байна. 

Ингээд энэ асуудал дууслаа. 

Уг асуудлыг 22 цаг 05 минутад хэлэлцэж дуусав. 

Гурав. Авлигатай тэмцэх газрын даргыг томилох тухай


Д.Лүндээжанцан: - Дараагийн асуудалдаа оръё. Авлигатай тэмцэх газрын даргыг томилох тухай асуудлыг хэлэлцье. Ингээд Авлигатай тэмцэх газрын даргад нэр дэвшигчийн талаарх саналыг Монгол Улсын Ерөнхийлөгчийн Хуулийн бодлогын зөвлөх Д.Зүмбэрэллхам танилцуулна. Д.Зүмбэрэллхам зөвлөхийг индэрт урьж байна. 


Д.Зүмбэрэллхам: - УИХ-ын дарга, УИХ-ын эрхэм гишүүд ээ, 


Монгол Улсын Ерөнхийлөгч Авлигын эсрэг хуулийн 21 дүгээр зүйлийн 1 дэх хэсэгт заасны дагуу Чимгээ овогтой Сангарагчааг Авлигатай тэмцэх газрын даргаар томилуулахаар УИХ-д санал оруулсан. 


Чимгээ овогтой Сангарагчаа нь 1951 онд Завхан аймгийн Дөрвөлжин сумын нутагт төрсөн. 1970 онд нийслэлийн 14 дүгээр сургууль, 1974 онд ОХУ-ын Ростов хотын Дотоод явдлын яамны сургууль, 1982 онд ОХУ-ын Москва хотын дотоод явдлын яамны дээд сургууль, 1990 онд ОХУ-ын Дотоод явдлын яамны удирдлагын академид эрх зүйч, удирдлагын менежер мэргэжлээр тус тус суралцаж төгсжээ. 


Ч.Сангарагчаа нь 1970 оноос Улаанбаатар хотын цагдан сэргийлэх хэлтэст цагдаа, 1975 оноос Өвөрхангай аймаг дахь Нийгмийг аюулаас хамгаалах хэлтсийн цагдан сэргийлэх ангид тус тус төлөөлөгч, 1982 оноос нийслэлийн цагдан сэргийлэх газрын эрүүгийн хэрэг эрэн сурвалжлах хэлтэст ахлах төлөөлөгч, 1984 оноос Ажилчны районы цагдан сэргийлэх хэлтэст орлогч бөгөөд эрүүгийн тасгийн дарга, 1990-1994 онд Хан-Уул дүүргийн цагдаагийн хэлтсийн дарга, 1994-1998 онд нийслэлийн цагдаагийн газрын дэд дарга бөгөөд Эрүүгийн цагдаагийн газрын хэлтсийн дарга, 1998-2000 онд Цагдаагийн ерөнхий газрын 803 дугаар ангийн захирагч бөгөөд цагдан хорих төвийн дарга, 2000-2001 онд Цагдаагийн академид гүйцэтгэх ажлын тэнхимийн эрхлэгч, 2001-2003 онд Эрүүгийн цагдаагийн газрын дэд дарга бөгөөд Онц хүнд гэмт хэрэгтэй тэмцэх хэлтсийн дарга, 2003-2006 онд Эрүүгийн цагдаагийн газрын дэд дарга бөгөөд зохион байгуулалттай гэмт хэрэгтэй тэмцэх хэлтсийн дарга зэрэг ажлуудыг хийж байгаад 2006 оноос Тагнуулын ерөнхий газрын мөрдөн байцаах хэлтсийн даргаар ажиллаж байна. 


Ч.Сангарагчаа нь Авлигын эсрэг хуулийн 19 дүгээр зүйлийн 1-д заасан Авлигатай тэмцэх газрын албан хаагчид тавигдах нийтлэг шаардлага, 21 дүгээр зүйлийн 2.1 дэх хэсэгт заасан Авлигатай тэмцэх газрын даргад нэр дэвшигч төрийн албанд 15-аас доошгүй жил ажилласан 55 нас хүрсэн, эрх зүйч мэргэжилтэй, удирдах болон мэргэжлийн ажлын мэдлэг туршлагатай, сүүлийн 5 жилд улс төрийн албан тушаал эрхэлж байгаагүй байх тусгай шаардлага, шалгууруудыг бүрэн хангасан бөгөөд авлигатай тэмцэх төрийн бодлогыг гардан хэрэгжүүлэх өндөр хариуцлагатай албан тушаалд тэнцэнэ гэж Монгол Улсын Ерөнхийлөгч үзэж байна. 


УИХ-ын эрхэм гишүүд ээ, 


Чимгээ овогтой Сангарагчааг Монгол Улсын Ерөнхийлөгчийн санал болгосны дагуу Авлигатай тэмцэх газрын даргаар томилж өгөхийг хүсэж байна. 


Анхаарал тавьсан явдалд баярлалаа. 


Д.Лүндээжанцан: - За Д.Зүмбэрэллхам зөвлөхөд баярлалаа. Одоо нэр дэвшүүлсэн санал, нэр дэвшигчээс асуулт асуух гишүүд асуултаа асууя. За Л.Гантөмөр гишүүнээр тасаллаа. З.Энхболд гишүүн асуултаа асууя. 


З.Энхболд: - Зөвлөхөөс нэг асуулт байх юм. Хуулиар дарга, дэд дарга өөр өөр шаардлага тавигдаж байгаа. Тийм үү? Тэгэхээр одоо дарга, дэд дарга хоёр чинь хоёулаа цагдаагийн хүн болчихлоо шүү дээ. Наад байгууллагыг чинь уг нь тал нь иргэнийх, тал нь цагдаагийнх байгаа гэж бодож шаардлагуудыг нь өөрөөр хийгээд, тэр нэг соён гэгээрүүлдэг, хөрөнгө орлогын мэдүүлэг шалгадаг тийм юм хийсэн шүү дээ. Тэгээд наад хоёр хүн чинь хоёулаа мөрдөн байцаагч болчихоор аль нэг хүнийг нь халах уу? Хуульдаа нийцүүлэхийн тулд. 


Д.Лүндээжанцан: - За ажлын хэсгийн микрофон өгөөрэй. Д.Зүмбэрэллхам зөвлөх. 


Д.Зүмбэрэллхам: - За баярлалаа. З.Энхболд гишүүний асуултад хариулъя. 


Авлигын эсрэг хуулийн 21 дүгээр зүйлийн 2.1 дэх хэсэгт Авлигатай тэмцэх газрын даргад тавих тусгай шаардлагуудыг тусгасан. Энэ тусгай шаардлагад тусгасан зүйлүүдийг би сая 5 зүйлийн тусгай шаардлага байгаа. Энийг би сая танилцуулсан. 


З.Энхболд: - Даргад тавигдахыг яриагүй байна. Даргаа цагдаагаар томилчихлоо гэж бодъё, одоо, тийм үү? Тэгэхээр дэд дарга чинь өөр хүн байх ёстой шүү дээ. Тэрийг яриад байна. 


Д.Зүмбэрэллхам: - Хуульд цагдаагийн байгууллагаас 2 хүн нэг дор ажиллаж болохгүй гэсэн тийм заалт байхгүй. 


З.Энхболд: - Үгүй ээ үгүй, дэд даргад тавигдах шаардлага өөр байгаа. Тэрийг нэг уншаадахдаа чи. 


Д.Зүмбэрэллхам: - Дэд даргад тавих шаардлага бол цагдаагийн байгууллагаас байж болохгүй гэсэн тийм заалт…


З.Энхболд: - Байж болохгүй биш ээ, байж болохыг нь унш л даа. Ямар байх ёстой юм гэдгийг нь уншаадах. 


Д.Зүмбэрэллхам: - Дэд даргад тавигдах шаардлага бол ажилласан жилийн хувьд бол 5 жилээр дутуу 10 жил хүртэл ажилласан байх ёстой. Мэргэжлийн өндөр ур чадвартай байх ёстой. Энэ чиглэлээрээ гүйцэтгэх ажлын болон мөрдөн байцаах мэдлэг чадвартай байх ёстой гэсэн ийм заалт байгаа. Тэр нь дээр мөрдөн байцаах ажлын мэдлэг чадвартай байх ёстой гэсэн заалт байгаа. Даргынх нь хувьд бол одоо саяны миний хэлсэн 5 шаардлага тавигдсан. Энд бол шүүхийн байгууллага, прокурорын байгууллага гэх мэтийн хуулийн байгууллагын одоо тэнд нь ажилласан, тэнд ажиллаагүй гэдэг тийм шаардлагыг тавиагүй байгаа. 


З.Энхболд: - Нөгөө сэтгүүлч гэдэг юм байхгүй юу. Өөрөө зассан юм уу? Хуульд байсан биз дээ. 


Д.Зүмбэрэллхам: - Сэтгүүлч, соён гэгээрүүлэх ажил гэсэн тийм заалт байхгүй. 


Д.Лүндээжанцан: - С.Отгонбаяр гишүүн асуултаа асууя. 


С.Отгонбаяр: - Баярлалаа. Нэр дэвшигчийн намтар, түүх, хууль хяналтын байгууллага, цагдаагийн байгууллагад ажиллаж байсан туршлага, за ажил байдлын энэ тодорхойлолт дээрээс харж байна л даа. Цагдаагийн байгууллагаар нэлээн олон жил ажилласан. 37 жил гэдэг бол ер нь бас урт хугацаанд ажиллаж байсан хүн байна. Цагдаад бас нэлээн нэр хүндтэй, олон жил энэ байгууллагад шат дараалсан албыг хашиж байсан ийм хүн байна гэж ойлгож байгаа. 


Тэгээд энэ намтар дээрээс харж байхад бол 2006 онд цагдаагийн байгууллагад ажиллаж байгаад гэнэт тагнуулын байгууллага руу шилжсэн байгаа юм л даа. Ч.Сангарагчаа гуайг ер нь Монголын цагдаагийнхан бол бүхэлдээ мэддэг, хүндэлж харьцдаг ийм хүн гэж ярьдаг юм билээ л дээ. Яагаад та гэнэтхэн ингээд үндсэн байгууллагаасаа шилжээд тагнуулын байгууллага руу ажиллах болов оо. Энэ ямар нэгэн тусгай шаардлага юм уу, тусгай үүрэг даалгавар гүйцэтгэх болоод ингээд явсан уу? Эсвэл ямар нэгэн шалтгаанаар эндээс өөрчлөгдсөн байна уу гэдэг талаар нэг тайлбар хэлж өгөхгүй юу гэж хүсэх гэсэн юм. 


Д.Лүндээжанцан: - За нэр дэвшигч Ч.Сангарагчаа. 


Ч.Сангарагчаа: - За баярлалаа. Би гишүүний асуултад хариулъя. 2006 онд тагнуулын байгууллагад шилжсэн шалтгаан бол тэр үед тагнуулын байгууллагын мөрдөн байцаах хэлтсийн дарга нэгдүгээрт сургуульд явсан. Шинээр дарга тавих шаардлага энэ байгууллагад буй болсон. Ингээд надад энэ байгууллагаас нэгдүгээрт манай алба даргагүй болчихлоо. Хоёрдугаарт, та бас туршлагатай хүний хувьд ирээд манай энэ залуучуудыг бас нэг зүглүүлж, чиглүүлж бас ингэж нэг тусалж өгөөчээ гэсэн ийм хүсэлтийг Тагнуулын байгууллагаас надад тавьсан юм. Тэгээд би одоо аль ч төрийн байгууллага ялгаа юу байх вэ, нэг байгууллагаас би нөгөө байгууллагад шилжээд ингээд ажиллаж байсан юм аа. 


Д.Лүндээжанцан: - За Б.Батбаатар гишүүн асуултаа асууя. 


Б.Батбаатар: - Авлигатай тэмцэх байгууллага нэргүй мэдээллээр хэрэг шалгаж байгаа гээд яригдаж байгаа. Утсаар 1619 гээд мэдээлэл авч байгаа. Энийг их сайн рекламдаж байгаа. Тэгэхдээ хүний эрх талаасаа өнөөдрийн нийгэмд нэргүй мэдээллээр хэрэг үүсгэхийг хориглосон байдаг. Хуулиар. Нэргүй мэдээллийг бол архив руу шилжүүлдэг. 


Тэгэхээр та Авлигатай тэмцэх газрын дарга болсноор энэ нэргүй мэдээллээр шалгаад байгаа энэ ажлыг, нэргүй мэдээллээр хүнийг шалгаж болно гэж олон нийтэд танилцуулдаг энэ ажлыг очоод хааш нь аль нэг талд нь гаргаж шийдэх үү? Нэгд нь үүнийг асуух гэсэн юм. 


Хоёрт нь, Хууль зүйн байнгын хороон дээр гишүүд янз бүрийн захиас хэлж байсан л даа. Захиас хэлээд байсан. Тэгэхээр тэр захиасуудтай холбогдуулаад ер нь томилогдсоны дараа, тодорхой хугацааны дараа Авлигатай тэмцэх газар УИХ-ын дэргэдэх байгууллагынхаа хувьд тэнд ажиллаж байгаа хүмүүсийн ёс зүй, тэнд ажиллаж байгаа хүмүүсийн, байгууллагын дотоод дүрэм, журам, энэ чиглэлээр хийсэн ажлаа бас тодорхой хэмжээгээр эргэж УИХ-д оруулж ирэх тийм шийдвэр гаргаж, өнөөдөр тийм шийдвэр гаргаж болж байна уу гэдэг ийм хоёр асуулт асуух гэсэн юм. 


Д.Лүндээжанцан: - За Ч.Сангарагчаа гуай, нэр дэвшигч. 


Ч.Сангарагчаа: - За баярлалаа. Гишүүний асуултад хариулъя. За би яг зүгээр тэр нэргүй мэдээллээр шалгаад байгаа гэдэг асуудлыг би яг одоо энэ байгууллагын дотор нь орж ажиллаагүй учраас би мөн одоо нэг тийм нарийн мэдэхгүй байна. Хэрэв нэргүй мэдээллээр шалгаж байгаа, хардалт сэрдэлтээр шалгаж байгаа ийм асуудал байдаг юм бол би энэ чиглэлээр зөвхөн хуулийн дагуу шалгах ийм ажлыг, ийм бодлогыг явуулж хуулийн дагуу ажиллана гэж хэлэх байна. 


Хоёрдугаар асуудал, ер нь хуульд Авлигатай тэмцэх газар УИХ-д мэдээлэл өгөх үүрэгтэй. Тэр үүргийнхээ дагуу хуульд заасан хугацаанд Авлигатай тэмцэх газар одоо хийсэн ажлаа УИХ-д тайлагнаж байх болно. 


Д.Лүндээжанцан: - За ингээд нэр дэвшигчээс болоод, санал дэвшүүлсэн саналтай холбогдуулж асуух асуулт дууслаа. 


За одоо Хууль зүйн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Ө.Энхтүвшин танилцуулна. Ө.Энхтүвшин гишүүнийг индэрт урьж байна. 


Ө.Энхтүвшин: - УИХ-ын дарга, эрхэм гишүүд ээ, 


Авлигын эсрэг хуулийн 21 дүгээр зүйлийн 21.1-д заасны дагуу Монгол Улсын Ерөнхийлөгч Авлигатай тэмцэх газрын даргад нэр дэвшүүлэх саналаа 2007 оны 12 дугаар сарын 26-ны өдөр УИХ-д өргөн мэдүүлсэн. 


Уг саналыг Хууль зүйн байнгын хороо 2007 оны 12 дугаар сарын 27-ны өдрийн хуралдаанаараа хэлэлцлээ. Байнгын хорооны хуралдаанаар дээрх асуудалтай холбогдуулж УИХ-ын гишүүн М.Сономпил, С.Баярцогт, Ц.Нямдорж, Б.Батбаатар, Ц.Сүхбаатар нар Авлигатай тэмцэх газрын боловсон хүчний асуудалд анхаарч ажиллах, Авлигатай тэмцэх газар нь хүнийг дарамталдаг байгууллага болсон, үйл ажиллагаагаа явуулахдаа хүний эрхийг ихээхэн зөрчиж байгаа, мөн тус байгууллага нь нэр хаяггүй мэдээллийн дагуу хүмүүсийг шалгаж байгаа асуудал болон соён гэгээрүүлэх ажилдаа анхаарч ажиллах шаардлагатайг хэлсэн. 


Төрийн албан хаагчдын хөрөнгө оруулгын мэдүүлгийг маш тодорхой гаргаж, ил нээлттэй болгох, энэ байгууллагын даргыг цаг алдалгүй хурдан томилох нь зүйтэй гэсэн саналуудыг гаргаж байсан юм. Түүнчлэн УИХ-ын гишүүн З.Энхболд Авлигатай тэмцэх газрын даргын асуудлыг богино хугацаанд яаран хэлэлцэж байгаа нь буруу, томилгоогоор дамжуулж авлигатай тэмцэх бодлогоо тодорхойлох ёстой гэсэн саналыг гаргаж, уг асуудлаар цөөнх болсон. 


Авлигатай тэмцэх газрын даргад Чимгээгийн Сангарагчаа нэр дэвшүүлсэн Ерөнхийлөгчийн саналыг Хууль зүйн байнгын хорооны хуралдаанд оролцсон гишүүдийн олонхи нь дэмжсэн болно. 


УИХ-ын эрхэм гишүүд ээ, 


Авлигатай тэмцэх газрын даргыг томилуулах тухай Ерөнхийлөгчийн саналын талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсэж байна.


Баярлалаа. 


Д.Лүндээжанцан: - Ө.Энхтүвшин гишүүнд баярлалаа. Одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууя. За З.Энхболд гишүүн. 


З.Энхболд: - Асуулт уу, үг үү? Үг байна уу, байхгүй байна уу? Санал?


Д.Лүндээжанцан: - Байгаа байгаа. 


З.Энхболд: - Би санал дээр хэлье. 


Л.Гантөмөр: - Байнгын хорооноос зүгээр танин мэдэхүйн шинжтэй асуулт асууя. Сая Байнгын хорооны санал, дүгнэлт дээр гишүүд соён гэгээрүүлэх ажлаа орхигдуулаад байгаа юм биш үү? Авлига гэдэг юмны мөн чанарыг гаргаж ирэх асуудал дээр удаашралтай байна гэдэг асуудлыг тавьсан байна л даа. Би бол бас нэг тийм хандлага байна уу гэж анзаараад байгаа юм. Хэвлэл мэдээллээр явж байгаа сурталчилгааг анзаарахад бол авлигалын эсрэг тэмцэхийн тулд авлигатай холбоотой мэдээллийг ирүүлээд байвал энэ асуудал шийдэгдэнэ гэсэн тийм л хандлага ажиглагдаад байгаа юм л даа. 


Тэгээд Байнгын хороо ер нь энэ байгууллагадаа зөвлөх юм байдаг юм уу? Одоо жишээлбэл энэ байгууллага байгуулагдлаа. Бид нар хууль батлагдлаа. Энэ цагаас хойш соён гэгээрүүлэх чиглэлийн ажил нь одоо тэдэн хувь байгаа юм байна. За бодитойгоор одоо авлига өгч байгаа хүмүүсийг энэ өгч байгаа хүмүүсийг сэрэмжлүүлэх ажил нь тэдэн хувь байсан байна. Авч байгаа хүмүүсийг шалгах, мөрдөх ажил нь тэдэн хувь байсан байна гэдэг байдлаар. Яагаад гэвэл энэ бол шинэ байгууллага. Цаашдаа ямар нэгэн байдлаар төлөвшиж хэвших байх л даа. Нийгмээ дагаад, нийгэм өөрөө цэвэршээд, тогтворжоод моральтай болох юм бол энэ байгууллагын ажил бол өдрөөс өдөрт цөөрөх л байх. Тийм зөв нийгэм байгуулахын тулд энэ байгууллага өөрөө их ач холбогдолтой гэдэг утгаараа бид нар бол хууль баталж байсан л даа. Цаг нь болсон юм уу, болоогүй юм уу гэж маргаж байгаад. 


Тэр хуулийг баталж гаргасан, дараа нь одоо ингээд анзаарч байхад даргын нь томилоход санал, дүгнэлтээ оруулж ирж байгаагийн хувьд энэ Байнгын хороо өөрөө ямар нэгэн байдлаар хяналт тавьж ажилладаг юм бий юу гэсэн асуулт байна. Байгаа бол ямархуу ажиллагаанууд, ямар ажлууд хийгдсэн бэ? 


Д.Лүндээжанцан: - Хэнээс асуугаад байна?


Л.Гантөмөр: - Байнгын хорооноос асууж байна. 


Д.Лүндээжанцан: - За Ө.Энхтүвшин. Хууль зүйн байнгын хороог төлөөлөөд Ц.Нямдорж дарга юм уу, Ө.Энхтүвшин хариул. 


Л.Гантөмөр: - Яахаар заавал Ц.Нямдорж дарга хариулдаг юм. Хуулийн байнгын хорооноос энэ талаар мэддэг хүн байвал…


Д.Лүндээжанцан: - Байна байна. Ө.Энхтүвшин. За Ц.Нямдорж гишүүн. Хууль зүйн байнгын хороог төлөөлөөд. 


Ц.Нямдорж: - Мөрдөж байгаа хуулийн зарчмаар бол хэрэг мөрдөх, мөрдөн байцаах ажилтай холбогдсон асуудал, аливаа асуудлаар Авлигын байгууллагатай УИХ ярих юм байхгүй. Зүгээр соён гэгээрүүлэх ажил, тэгээд хуулийн нөгөө нэг авлигын нөхцөл байдал, хууль тогтоомжийн хэрэгжилтийн талаар Авлигатай тэмцэх байгууллагын мэдээллийг жил бүр хэлэлцэнэ гэсэн нэг л ийм заалт байгаа шүү дээ. Зөвхөн тэр хүрээнд л Их Хурал ярина. Өөр энэ байгууллагыг удирдах асуудал байхгүй шүү дээ. 


Хэрэг мөрдөх, мөрдөн байцаах, гүйцэтгэх ажилд Прокурор хяналт тавина. 


Л.Гантөмөр: - Манайд ийм жишиг гараад байна л даа, Ц.Нямдорж дарга аа. Жишээлбэл, бид нар яамдын сайд нарыг болохоор дураараа дуудаад л, загнаад л, чиглэл өгөөд л, ажлыг нь шалгаад л. Жишээ нь, Санхүүгийн зохицуулах хорооны удирдлагуудыг бол бид нар лав л Эдийн засгийн байнгын хороо асуудал гарахаар л дуудаж авчраад л одоо ямар учиртай юм бэ гээд байдаг. Энэ хууль хяналтын байгууллага болохоор бие даасан байдалд байх ёстой байх. Тэгэхдээ хуулийг нь гаргасан хүмүүс өөрсдөө хариуцлага хүлээх эрхтэй шүү дээ. Тэр утгаараа ямар нэгэн байдлаар ажлын уялдаа ер нь байхгүй юу? 


Д.Лүндээжанцан: - За Ц.Нямдорж дарга.


Ц.Нямдорж: - Гүйцэтгэх ажилд нь Прокурор хяналт тавина. Цэвэр, хамгийн нарийн хүнд хүчир ажилд нь тавьдаг хяналт нь прокурорт байгаа. Прокурорт өөрт нь энэ чиглэлийн орлогч нар байгаа. Эрхийг нь өгчихсөн. Өөрөөр энэ хэрэг бүртгэх, мөрдөн байцаах, гүйцэтгэх ажилд Их Хурал оролцох ямар ч бололцоо байхгүй. Зүгээр гүйцэтгэх ажлынх нь зардалтай холбоотой хөрөнгийн эх үүсвэрийг шийдэх ганц л эрх Их Хуралд байгаа. Тэр нь Тусгай хяналтын дэд хороогоор явна. Ийм л юм байгаа. 


Зүгээр сүүлийн үед гараад байгаа, энэ гишүүдийн шүүмжлээд байгаа нэг юм үнэхээр байгаа юм. Энэ нэргүй мэдээллээр юм шалгаж болохгүй гэсэн хууль байж байхад ийм утас тавьж энэ авлигын талаар мэдээлэл өг гээд энэ байгууллага реклам хийгээд, гудамжинд дүүрэн самбар наагаад байгаа нь энэ дэндүү хууль зөрчсөн үйл ажиллагаа болчихоод байгаа шүү дээ. Энийгээ шинэ томилогдох дарга нь учир начраа олох юм байгаа биз дээ. Сая олно л гэж хэлэх шиг боллоо. 


Ер нь нэргүй мэдээллийг бол шууд архивт хийж байх ёстой юм шүү дээ. Ямар ч шалгалт тэрний дагуу хийгдэх ёсгүй. 


Д.Лүндээжанцан: - А.Мурат гишүүн асуултаа асууя. 


А.Мурат: - Санал дээрээ хэлье. 


Д.Лүндээжанцан: - Б.Эрдэнэбүрэн гишүүн. 


Б.Эрдэнэбүрэн: - Би шууд саналаа хэлье. Би зүгээр ийм л санал хэлэх гэсэн юм. 


Д.Лүндээжанцан: - Шууд саналаа хэлнэ гэж. Би нэг юу яагаадахъя. Дараа нь чи үгээ хэл. Ингээд Байнгын хорооны дүгнэлттэй холбогдуулан асуух асуулттай гишүүд асуултаа дууслаа. Одоо нэр дэвшигчийн талаар санал хэлэх гишүүд саналаа хэлье. Б.Эрдэнэсүрэн гишүүнээр. Энэ чинь ямар олон гишүүн гараад ирэв ээ, энэ чинь. За ярь ярь. За ингээд Р.Нямсүрэн гишүүн эхэлье. 


Р.Нямсүрэн: - Энэ томилгоог…, ярих уу, яах вэ? 


Д.Лүндээжанцан: - Ярь ярь. Хөөе, гишүүний бүрэн эрхэд халдаж болохгүй. 


Р.Нямсүрэн: - Би зүгээр юу яасан юм аа. Энэ томилгоог нэлээн хариуцлагатай томилгоо. Энд бас манай гишүүд хариуцлагатай хандаж үгээ, саналаа хэлэх ёстой юм болов уу гэж бодсон шүү. Үгээ татъя. Р.Нямсүрэн боль гээд байгаа улсууд зөвхөн надад хандаад байна уу? Их Хурлын бүх гишүүдэд хандаад байна уу? Би ойлгохгүй байна. 


Ер нь яах вэ, Авлигатай тэмцэх газрын үйл ажиллагаа удирдлага нь өөд болсонтой холбоотой ч юм уу, боловсон хүчний сонголт нь буруу байсантай ч холбоотой юм уу, ихээхэн доголдож байгаа бид хэвлэл, мэдээллээс харж, сонсож байна л даа. Энэ утгаараа удирдлагыг бид яаралтай сонгох ёстой. 


Ч.Сангарагчаа гэж нэр дэвшигч ирж байгаа энэ хүн 37 жил цагдаагийн байгууллагад цагдаагаас Улаанбаатар хотын хамгийн том газрын цагдаагийн дэд дарга хүртэл, мөн тагнуулын байгууллагад ажилласан. Дээр нь одоо цэргийн академид тэнхимийн эрхлэгч хүртэл хийсэн. Өөрөөр хэлбэл сурган хүмүүжүүлэх ажил хийсэн ийм туршлагатай хүн юм байна гэж ингэж одоо материалыг үзээд хувьдаа би дэмжиж байна. Тэгэхдээ ажилдаа цаашдаа анхаарах ёстой асуудлын талаар манай Их Хурлын гишүүд байнгын хороон дээр бас үгээ хэлсэн юм билээ. Би ч гэсэн энэтэй холбогдуулж цөөн зүйл хэлэх зүйтэй гэж бодож байна. 


Нэгдүгээр боловсон хүчний сонголтын асуудлаар онцгой анхаарахгүй бол энэ их нэр хүндтэй, хариуцлагатай ажлыг олон түмний дунд нэр хүндийг нь унагаж магадгүй ийм байдал илэрч байна. Энэ юугаар харагдаж байна вэ гэхээр боловсон хүчний сонголт чинь буруу болсны жишээ гэж хэлэх юм уу. Энэ Доржпалам, Сундуйсүрэн гэдэг улсуудын маргаан, мэтгэлцээн. Сундуйсүрэнгийн гаргасан шийдвэр зөв ч байж болно, буруу ч байж болно. Доржпалам гэдэг хүний телевизээр ярьж байгаа, хэвлэлд өгсөн ярилцлага энэ тэр бол үнэхээрийн утга учиргүй ийм хүнийг, ийм хариуцлагатай ажилд одоо томилохгүй байгаасай гэсэн ийм юмыг би бас хэлэх гэсэн юм. 


Дараагийн асуудал бол авлигыг илрүүлж, арга хэмжээ авахын зэрэгцээ, соён гэгээрүүлэх, сурталчлах ажлыг онцгой анхаараасай гэж. Энэ сурталчлах, соён гэгээрүүлэх ажлыг их зөв хийгээсэй гэсэн ийм зүйл хэлэх гэсэн юм. Энд нэг сонин хэвлэлээр гарсан, бүр гудамжинд гаргаад наасан байна гэж би сонссон. Авлигыг үл тэвчье гэсэн ийм үг одоо яваад байгаа. Энэ ер нь зөв үү, буруу юу. Энэ монгол хэлийг жинхэнэ утгаар нь мэддэг улсуудаас асуусан уу? үгүй юу. Ер нь одоо авлигыг тэвчье гэвэл авлигаас, авлигыг авахаас, авлигыг өгөхөөс тэмцээд өнгөрье. Авахгүй байя, өгөхгүй байя гэсэн л санаа шүү дээ, миний ойлгож байгаагаар бол. 


Хэлний хүмүүсээс энэ талаар их зөвлөгөө авах ёстой. Авлигыг үл тэвчье гэсэн нэг ийм уриа лоозон сонин, хэвлэлээр гарсныг би харсан. Гудамжинд гарсан байна гэж дуулдаж байсан. Иймэрхүү маягаар одоо соён гэгээрүүлэх, сурталчлах ажлаа. Монгол хэлийг гуйвуулаад хийгээд байвал одоо бүтэхгүй шүү. Гэх мэтчилэн. Энэ бол наад захын жишээ. Ийм юмнуудаа одоо бодож энэ шинэ удирдлага хариуцлагатай ажиллаасай. Авлига бол Монголд одоо байгаа зүйл. Энийг арилгах ёстой гэдэгтэй монголын ард түмэн санал нэг байгаа. Тэгэхдээ энийг ухаантай, ухамсартай, зөв чиглэл гольдролоор нь одоо хийх ёстой шүү гэдгийг одоо шинэ удирдлагад санал болгож хэлж, Ч.Сангарагчаа гэдэг энэ хүнийг дэмжиж байна гэдгээ илэрхийлье. Баярлалаа. 


Д.Лүндээжанцан: - Р.Эрдэнэбүрэн гишүүн. 


Р.Эрдэнэбүрэн: - За баярлалаа. Авлигатай тэмцэх газар байгуулагдаад бас нэлээдгүй хугацаа өнгөрлөө. 90 хүнтэй. Хангалттай техник, тоног төхөөрөмжтэй. Цалин өндөр байгаа. Манай нөхцөлд бол. Харамсалтай нь сүүлийн үед энэ хэвлэл мэдээллийн хэрэгслэлээр байнга энэ Авлигатай тэмцэх газрын ажилтнууд хоорондоо бие биенээ муулах, бие биенийхээ талаар мэдээлэл гаргах, хэвлэлийн бага хурал хийх зэрэг янз бүрээр авирлах болсон. Энийг бол таслан зогсоох хэрэгтэй одоо. 


Дараа нь Авлигатай тэмцэх газрын ажилтнууд хэвлэл мэдээллээр УИХ хууль баталж өгөхгүй байгаа учраас ажлаа хийж чадахгүй байна гэх мэтчилэнгээр мэдээлэл хийж байгаа. Энэ байдлыг бас таслан зогсоох хэрэгтэй. Ийм л зүйл хэлэх гэсэн юм. 


Д.Лүндээжанцан: - За А.Цанжид гишүүн үгээ хэлье. 


А.Цанжид: - Би шинээр томилогдож байгаа Ч.Сангарагчаа даргад амжилт хүсэж байна. Тэгээд ганцхан зүйлийг хэлэх гэсэн юм аа. Юу гэхээр зэрэг соён гэгээрүүлэх ажлыг бол нэлээн их эрчимтэй хийх. Энэ дотор бол энэ сургуулиудад заах. Ялангуяа одоо энэ төрийн чиглэлийн мэргэжлээр сургууль төгсөж гарч байгаа залуу оюутнууд, мэргэжилтнүүдэд заах ийм авлигатай тэмцэх чиглэлийн хичээлийн хөтөлбөр гаргаж сургуулиудад одоо нэвтрүүлбэл их сайн байна гэсэн нэг ийм санааг хэлэх гэсэн юм. 


Хоёр дахь санаа бол Авлигатай тэмцэх газар зөвхөн авлига авсан, өнгөрсөн гэдэг мэдээллээр шалгаж, тэрэнтэй тэмцэх төдий биш, ер нь одоо авлигад нэлээн автсан байж магадгүй тийм төрийн байгууллагуудыг өөрчлөн байгуулах, бүхэл бүтэн хэлтэс тасгаар нь хөндлөнгийн өөр ажлуудад шилжүүлж, сольж ажиллуулах гэх мэтчилэнгийн тийм талын саналыг боловсруулж гаргаж, Засгийн газарт санал болгож байвал их зүгээр юм шиг санагдаж байгаа юм. Энийг бодолцоорой гэж хэлэх гэсэн юм. 


Гуравдугаарт бол тэр Р.Нямсүрэн гишүүн сая хэллээ. Авлигыг үл тэвчье гэдэг бол авлигыг авъя, өгье гэсэн үг шүү. Ер нь одоо авлига гэдэг үгийг хахууль авах, өгөх гэж ингэж хялбарчилж ойлгох юм бол авахыг тэвчье, өгөхийг тэвчье гэвэл авахгүй, өгөхгүй байя гэсэн үг. Авах өгөхийг үл тэвчье гэх юм бол авна, өгнө гэсэн үг болж байгаа юм. Тэгэхээр энийг бол их буруу хэрэглэсний манай хэлний эрдэмтэд маш их шүүмжилж байгаа. Энийг анхааралдаа аваарай гэж хэлэх байна. Ингээд дахин амжилт хүсье. 


Д.Лүндээжанцан: - За С.Отгонбаяр гишүүн үгээ хэлье. 


С.Отгонбаяр: - Авлигын хууль гаргах гэж нэлээн олон жил дуншсан. Өнгөрсөн оны 1 сард энэ хуулийг энэ парламент бүрэн эрхийнхээ хугацаанд гаргаж ирж, баталж ажил болгож эхэлсэн цаг саяхан юм шиг санагдаж байна л даа. Тийм учраас энэ өнгөрч байгаа хугацаанд Авлигатай тэмцэх газар өөрийгөө бэхжүүлэхэд нэлээн хугацаа зарсан гэж ойлгож байгаа. 


Дарга томилогдоод бараг 6 сар шахуу энэ бие бүрэлдэхүүн, багийг бүрдүүлэх гэж цаг хугацаа нэлээн зарсан. За дараа нь одоо байр орон сууц олж авч төвхнөх гэж бас тодорхой хугацаа зарсан. Монгол Улсын Их Хурал Авлигатай тэмцэх тухай хуулийг баталж өгөөд. Дээр нь 2007 оны 01 сарын 11-ны 03 дугаар тогтоолоороо мөрдөн байцаах ажиллагаа, за гүйцэтгэх ажлын чиглэлүүдийг бас нэмэлт болгож баталж өгч байсан. Гэтэл энэ явуулж байгаа үйл ажиллагаатай холбогдсон алдаа дутагдлууд Авлигатай тэмцэх газрын ажилтан, албан хаагчдаас бас зарим нэг нь мушгиж буруу ажиллаад байдаг ийм зүйл байдаг бололтой юм шиг нийгэмд ойлгогдоод эхэлсэн. Ялангуяа аахар шаахар зүйлүүдээр их хөөцөлддөг. Үндсэн үүрэг чиглэлээ тэр болгон бас ухаарахгүй бие бүрэлдэхүүн, ажилтан албан хаагчдыг бас сонгож авсан тал байгаа юм болов уу. Энэ дээр бас учир дутагдал оршиж байхыг үгүйсгэхгүй юм байна гэсэн ийм нийгмийн бас уур амьсгал яваад өгсөн байгаа. 


Жил гаруйн хугацаанд энэ байгууллага оршин тогтноод, бий болоод, ажлаа, за ялангуяа тэр хууль хяналтын байгууллагууд, мөрдөн байцаах байгууллагад байсан хэргүүдээ 9 дүгээр сарын 03-нд татаж авсан байдаг юм. Хуулиар зааглаж өгөөд. Ингээд ажил явуулахдаа цагдаагийн байгууллагын ажил, мөрдөн шалгах ажиллагаа нь давхардсан ийм пункцүүд бас харагдаж байгаа тал байгаад байна гэж үзэж болохоор ийм зүйлүүд гарч байгаа юм. Өөрөөр хэлбэл соён гэгээрүүлэх ажиллагаа чинь хоцрогдоод, Авлигатай тэмцэх газар зөвхөн одоо энэ ард түмний дунд сүүлийн үед яригдаж эхэлж байгаа шинэ цагийн ногоон малгайтангуудын одоо ийм хэлбэрийг агуулсан байгууллага болж хувирах юм биш биз дээ гэсэн болгоомжлолуудыг маш их төрүүлж эхэлж байгаа асуудал бол үнэхээр одоо бас жаахан сэтгэл эмзэглүүлж байгаа юм шиг хүмүүст ойлгогдоод эхэлсэн. 


Тийм учраас шинэ дарга мэдээж Монгол Улсын Ерөнхийлөгч нэлээн одоо бололцооны хүнийг санал болгож, оруулж ирж Их Хуралд нэрийг дэвшүүлээд батлуулах гэж байгаа энэ тохиолдолд бол алдаа дутагдал, ялангуяа дотоодын зөрчилдөөн үүссэн тохиолдолд бол байгууллагын хэвийн ажиллагаа алдагддаг, үндсэн үүргээсээ хазайдаг ийм дутагдлууд их байдаг юм билээ. Тэр тал дээр маш их анхаарч ажиллахгүй бол болохгүй юм билээ шүү. Ялангуяа энэ урьдчилан сэргийлэх ажиллагаа хангалтгүй явагдаж байна гэдэг дээр бол ард түмэн бас үгээ хэлээд байгаа юм. Урьдчилан сэргийлэх ажиллагааг эрчимжүүлэх, соён гэгээрүүлэх ажиллагаа руугаа түлхүү анхаарах юм бол энэ байгууллага ард түмэнд буруу ойлгогдох биш зөв ойлголттой, зөв үйл ажиллагаа явуулдаг, зөв менежменттэй ийм байгууллага болж явах ёстой гэж ойлгогдохоор байгаа юм.


Сүүлийн үеийн, одоо гишүүдийн яриад байгаагаар тэр реклам, сурталчилгаа явуулж байгаа байдал бол энэ далд архины сурталчилгаатай нэгэн адил юм шиг ойлгогдож байна гэж олон хүмүүс ярьдаг. Түрүүн А.Цанжид гишүүний ярьж байгаагаар бол авлигыг үл тэвчье гээд тэр 1669 гээд тэр дугаартай реклам нь бол үндсэндээ спиртэн бүтээгдэхүүнийг ил хэрэглэх биш далд хэрэглэх тийм сурталчилгаанууд дээр нэлээн бас адилтгаж ярьж болохоор ийм санаанууд гарч ирж байна лээ шүү, шинэ дарга аа. Тэрийг бас анхаарах нь зүйтэй байх аа гэж бодож байгаа юм. 


Надад, миний тойргийн 2 иргэн дөнгөж өнгөрсөн долоо хоногт санал ирүүлсэн, хүсэлт ирүүлсэн, өргөдөл. Энэ юу вэ гэхээр зэрэг түрүүний ярьдагтай адилхан нэргүй мэдээлэл маягтай зүйлээр тэр хүмүүсийг аж ахуйн нэгж, байгууллагын тендерт оролцсон байна. Гэтэл тэр оролцсон газрууд тэр тендерийг шалгаруулсан газрынх нь хүмүүсээс хахууль…


Д.Лүндээжанцан: - За хугацаа нь дууссан. Б.Эрдэнэсүрэн гишүүн үгээ хэлье. Хөөш, Б.Эрдэнэсүрэн гишүүн үгээ хэлээч. 


Б.Эрдэнэсүрэн: - За би одоо үгээ хэлье. Тэгэхээр би нэр дэвшиж байгаа даргыг бол дэмжиж байгаа юм. Ажилд нь амжилт хүсэж байна. Бүх шат дамжиж ажилласан хүн байна. Тэгээд бас энэ хууль гараад, байгууллага ажиллаад, ажлын ололттой зүйлүүд ч байгаа байх. Бас бэрхшээлүүд тулгарч байгаа байх. Ингээд бас үр дүнтэй ажиллах нөхцөл бололцоо бүрэлдсэн гэж бодож байгаа. 


Тэгээд зүгээр энэ бололцоог ашиглаад би бас ганц нэг зүйл хэлье гэж бодож байна. Ер нь манайд нэг эрх өгөөд, хяналтын байгууллага болчихоод рекетын байгууллага болчихдог ийм аюултай юм байгаа юм. Ганцхан энэ авлигал дээр ч биш. Хяналтын байгууллагууд чинь тийм болчихсон шүү дээ. Ерөөсөө л одоо эрхээ ашиглаад л ингээд дарамталдаг, хүн айлгадаг. 


Тэгэхээр одоо бол би нэг ийм л юм Авлигатай тэмцэх газраас хүсмээр байна л даа. Хууль зүй, дотоод хэргийн яам нэг чухал зүйл хийж эхэлсэн. Энэ заавар журмуудыг аттестатчилаад хүчингүй болгочих. Авлигатай тэмцэх газар бол энэ хатуу. Өөрөөр хэлбэл, одоо байна шүү дээ энэ ажил хийж байгаа, тодорхой эрх мэдэл бүхий хүмүүс өөртөө тохирсон, өөрийнхөө эрх мэдлийг хэт товойлгосон, амьдралын бодит нөхцөлд тохирохгүй тийм журмууд гаргачихаад, тэрийгээ барьж бусдыг дарамталдаг, тэрүүгээрээ авлигал авдаг ийм хэрэглэл болчихоод байна. Ийм учраас болдогсон бол Авлигатай тэмцэх газрын бүх хуулиас гадуурх бүх журмуудаад Хууль зүй, дотоодын хэргийн яамтай нийлж үзлэг хиймээр байгаа юм.Нэлээдийг хүчингүй болгоод, яг тэр шууд ажил хийдэг хүнээр биш, бусад төлөөлөл, мэргэжлийн хүмүүсийн оролцоотой энэ хууль, дотоод журмуудыг боловсронгуй болгох ийм ажлыг хийвэл та бүхний ажилд маш их чухал зүйл болох байх гэж би бодож байна. 


Ер нь тэгээд энэ байгууллагууд дээр ийм хүмүүс байгаа шүү дээ. Асуудал тавиад очихоор, бүр Их Хурлын гишүүнд ч ялгаагүй. Ерөөсөө юм хэлдэггүй. За ч гэж байгаа мэдэхгүй, үгүй ч гэж байгаа мэдэгдэхгүй, яах гээд байгаа нь мэдэгддэггүй ийм хүмүүс байна шүү дээ. Ийм юм нь дээр жаахан тулж, одоо туршилт хийж, бүр илрүүлж. Тэрнээс нэг их хий хоосон сүрдүүлэх, айлгах, айдас төрүүлэх, эсвэл нэргүй хоосон мэдээлэл авч хүмүүсийг зөрчилдүүлэх биш бодитой ийм туршилтууд хийж ажилламаар байна. Тэр гааль дээр, тэр газрын харилцаан дээр үнэхээр болохгүй юм байвал одоо тодорхой мэргэжлийхээ улсуудыг оролцуулаад, илрүүлээд, энэ үүр уурхайг нь одоо илчилж гаргаж өгөөсэй гэж бодож байна. 


Тэгээд дахин хэлэхэд энэ манай юм хэлбэршээгүй үед жирийн ажил үүрэг гүйцэтгэж байгаа улсууд хэтэрхий хатуу журам, хэтэрхий амьдралд нийцэхгүй юм гаргаж байгаад тэрүүгээрээ дарамталж байгаа явдал чинь л авлигал төрүүлээд байгаа шүү дээ. Тэрийгээ хэрэгжүүлэх гээд ядаж цай, хоол өгдөг, таних хүнээ эрж хайдаг. Ямар хэрэгтэй юм бэ. Тэртээ тэргүй л хэрэгжих юмыг чинь жаахан боломжтой, нааштай, сул зөөлөндүү, тэгсэн мөртлөө улсын эрх ашиг хохирмооргүй ийм л баймаар байгаа юм л даа. Энийг та бүхэн маань их анхаарч ажиллаасай гэдгийг би бас энэ ажилд томилогдох гэж байгаа хариуцлагатай үед хүсэмжилж хэлье гэж бодож байна. Таны ажилд амжилт хүсье. 


Д.Лүндээжанцан: - За Ө.Энхтүвшин гишүүн алга байна. З.Энхболд гишүүн алга байна. Б.Батбаатар гишүүн. За Б.Батбаатар гишүүн үгээ хэлье. 


Б.Батбаатар: - Их Хурлын гишүүд Авлигатай тэмцэх байгууллага ч тэр, ер нь аливаа нэг албан тушаалтан томилогдоход янз бүрийн захиас хэлдэг л дээ. Тэгээд би ойлгохдоо их энгийн иргэд ч тэр, тодорхой ажил төрөл эрхэлж байгаа хүмүүс ч тэр асуудал болохгүй байвал, өөрт нь энэ буруу байна гэж харагдаж байгаа зүйл байвал тэр болгоныг Их Хурлын гишүүнд ирж амьдрал дээр ийм юм болохгүй байна, энэ маань ингээд байна, ингэж болох юм уу гэдэг асуудал тавьдаг, ханддаг. Энэ утгаараа УИХ-ын гишүүд олон түмнээс авч байгаа мэдээлэл өндөртэй, энэ мэдээлэл орж ирээд байгаа учраас ийм олон янзын захиас, санаа оноог хэлээд. Энэ дээр бас хэрвээ үнэхээр тэгээд болохгүй байгаа бол тэрийг нь засаачээ. Буруу зүйл яваад, буруу мэдээлэл, буруу хандлагаар асуудал гараад байгаа бол тэр нь дээр нь тодорхой, ийм учраас энэ нь буруу байна гээд тодорхой хариу өгчихдөг байгаасай гэдэг үүднээс төрийн албан хаагч нарт асууж байгаа, сануулж байгаа, зөвлөж байгаа, янз бүрийн байдлаар тэр амьдрал дээр яваад байгаа, хүмүүсийн санаа зовиноод байгаа асуудлуудыг байнга хэлж байдаг. 


Авлигатай тэмцэх газрын даргаар томилогдох гэж байгаа Ч.Сангарагчаа хурандааг бол дэмжиж байна. Тэгэхдээ Их Хурлын гишүүдийн ярьсан зүйл дээр, энэ асуудал дээр нь ийм зүйл болжээ, энэ дээр нь ийм асуудал байна гэдгийг нь эргээд хариу мэдэгдэх талаар бусад төрийн албан хаагч нарт үлгэр жишээ болгохоор ажиллаж, бас нэг эргэдэг тийм хариу, холбоотой байх дээр анхаараасай гэдгийг хүсэх гэсэн юм. Ингээд амжилт хүсье, ажилд тань. 


Д.Лүндээжанцан: - Ингээд үг хэлэх гишүүд үг хэлж дууслаа. Одоо санал хураалт болно. За гишүүд орж ирье. За үүдэнд байгаа гишүүд ороод ир бүгд. 52 гишүүн ирцэд орсон байна. Одоо хэлэхгүй, дууссан. Одоо боль. Үгүй ээ үгүй тийм байхгүй. Нөгөө юун яваад талсан юм чинь. За гишүүд ороод ир. 


За ингээд санал хураалт болно. За гишүүд хуралдаандаа орж ирье. Өнөөдөр манай гишүүд бүтэн 10-аад цаг хуралдаж байгаа учраас бас зарим нь цай ууж байгаа байх. 


За санал хураалтаа явуулъя. Одоо санал хураана. Авлигатай тэмцэх газрын даргаар Чимгээгийн Сангарагчааг томилъё гэдгээр санал хураалт явуулъя. 


Санал хураалтад 44 гишүүн оролцож, зөвшөөрсөн 41, татгалзсан 3, 93.2 хувийн саналаар Авлигатай тэмцэх газрын даргаар Чимгээ овогтой Сангарагчаа томилогдлоо. Ингээд би одоо тогтоол батлуулна. 


Ингээд Монгол Улсын Их Хурлын тогтоол. 2007 оны 12 дугаар сарын 28-ны өдөр. Дугаар… Төрийн ордон. Улаанбаатар хот. 


Авлигатай тэмцэх газрын даргыг томилох тухай. Авлигын эсрэг хуулийн 21 дүгээр зүйлийн 21.1 дэх хэсгийг үндэслэн Монгол Улсын Их Хурлаас ТОГТООХ нь: 


1. Чимгээгийн Сангарагчааг Авлигатай тэмцэх газрын даргаар томилсугай. 


2. Энэ тогтоолыг 2007 оны 12 дугаар сарын 28-ны өдрөөс эхлэн дагаж мөрдсүгэй гэсэн тогтоолыг баталъя гэсэн санал хураалт явуулъя. 


Санал хураалтад 44 гишүүн оролцож, 44 гишүүн зөвшөөрч, 100.0 хувийн саналаар тогтоол батлагдлаа. 


За ингээд Авлигатай тэмцэх газрын даргаар томилогдсон Чимгээгийн Сангарагчаад ажлын амжилт хүсэж, баяр хүргэе. 


За гишүүд Хууль зүйн байнгын хороон дээр болон нэгдсэн хуралдаан дээр олон асуулт асууж, санал хэлсэн байгаа. Тийм учраас энэ Авлигын эсрэг хуулийг хэрэгжүүлэх, Монгол Улсад хүнд суртал, авлигын дарамтыг багасгах, таслан зогсоох, эрүүлжүүлэх энэ чиглэлээр Авлигатай тэмцэх байгууллага их том үүрэг хариуцлага нийгмийн өмнө хүлээж байгаа. Дээр нь хүний эрхийг бас сахин хамгаалах ёстой. Ийм учраас энэ хариуцлагатай ажил таны өмнө тулгарч байна. Ингээд одоо таны ажлын дадлага туршлага, ноён нуруу, энэ бүх зүйлд бид найдаж байна. Ингээд танд дахин ажлын амжилт хүсье. 


За ингээд энэ асуудал дууслаа. 


Уг асуудлыг 22 цаг 50 минутад хэлэлцэж дуусав. 

Дөрөв. Татварын багц хуулийг хэрэгжүүлэх тухай

(анхны хэлэлцүүлэг)


Д.Лүндээжанцан: - За одоо гишүүд байна уу. Татварын хуулийн асуудал байгаа. Одоо 2 асуудал үлдээд байна. За олон асуудал байгаа учраас. Одоо Татварын багц хуулийг хэрэгжүүлэх тухай хуулийн төслийн анхны хэлэлцүүлгийг эхэлье. Уг хуулийн төслийн талаар Хууль зүйн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Р.Эрдэнэбүрэн гишүүн танилцуулна. Р.Эрдэнэбүрэн гишүүнийг индэрт урьж байна. 


Р.Эрдэнэбүрэн: - УИХ-ын дарга, эрхэм гишүүд ээ, 


Татварын багц хуулийг хэрэгжүүлэх тухай хуулийн төслийн 5 дугаар зүйлийн талаар Хууль зүйн байнгын хороо анхны хэлэлцүүлэг хийхийг УИХ-ын чуулганы нэгдсэн хуралдаанаас шийдвэрлэсэн болон Төсвийн байнгын хорооноос ирүүлсэн саналын дагуу Хууль зүйн байнгын хороо 2007 оны 12 дугаар сарын 25-ны өдрийн хуралдаанаараа хэлэлцээд дараахь санал, дүгнэлтийг гаргаж байна. 


Байнгын хорооны хуралдаанаар УИХ-ын гишүүд Э.Бат-Үүл татварын эрх зүйн орчинг боловсронгуй болгох шаардлага байгаа тул хуулийн төслийг дэмжиж байна. Татварын багц хууль гэсэн нэр томъёог тодорхой болгох хэрэгтэй байна. УИХ-ын гишүүн Р.Гончигдорж, С.Баярцогт, Ц.Шаравдорж нар Татварын ерөнхий хуульд хариуцлагыг чангаруулж, шударгаар татвараа төлдөг болгох эрх зүйн орчинг бүрдүүлэх, уг асуудлыг тусгах, татвар нууж, татварын өрөнд орсноос шударгаар татвараа төлөх нь эрсдэлгүй байх нөхцөлийг хуулиар бий болгох, Татварын ерөнхий хуулийн ач холбогдлыг өндөржүүлэх гэсэн саналыг тус тус гаргалаа. 


Мөн УИХ-ын гишүүн Ц.Шаравдорж татварын багц хуулийг хэрэгжүүлэх тухай хуулийн төслийн 5 дугаар зүйлийн заалт нь уг төслийн гол үзэл санаа, зорилготойгоо зөрчилдөж байгаагийн дээр гэмт хэрэг үйлдсэн этгээдийг хариуцлагаас чөлөөлөн ял завших боломж байгаа, тэгээд ч эрүүгийн хэрэг үйлдсэн этгээдэд өршөөл үзүүлэх нь УИХ-ын тусгайлсан хуулиар уучлал үзүүлэх нь Монгол Улсын Ерөнхийлөгчийн зарлиг гаргаж шийдвэрлэдэг асуудал тул энэ хуулиар шийдвэрлэх боломжгүй. Хэрэв Эрүүгийн хуульд хэргийг өршөөх зайлшгүй шаардлага байгаа бол тусгайлсан хууль гаргах нь зүйтэй тул хуулийн төслийн 5 дугаар зүйлийг хасах тухай санал гаргасныг хуралдаанд оролцсон гишүүдийн олонхи нь дэмжээгүй болно. Түүнчлэн татварын хууль, тогтоомжийн хариуцлагын хэм хэмжээг чангатгах саналыг гишүүд дэмжсэн болно. 


УИХ-ын эрхэм гишүүд ээ,


Татварын багц хуулийг хэрэгжүүлэх тухай хуулийн төслийн холбогдох заалтын талаарх Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Д.Лүндээжанцан: - За Р.Эрдэнэбүрэн гишүүнд баярлалаа. Одоо Эдийн засгийн байнгын хорооны санал, дүгнэлтийг сонсъё. УИХ-ын гишүүн Ц.Жаргал танилцуулна. Ц.Жаргал гишүүнийг индэрт урьж байна. 


Ц.Жаргал: - УИХ-ын дарга, эрхэм гишүүд ээ, 


Татварын багц хуулийг хэрэгжүүлэх тухай хуулийн төслийг хэлэлцэх эсэх асуудлыг УИХ-ын нэгдсэн хуралдаанаар 2007 оны 08 дугаар сарын 14-ны өдөр хэлэлцээд анхны хэлэлцүүлэгт бэлтгүүлэхээр холбогдох байнгын хороодод шилжүүлсний дагуу тус байнгын хорооны хуралдаанаараа 2007 оны 12 дугаар сарын 26-ны өдөр хэлэлцлээ. 


Татварын багц хуулийг шинэчлэн, хувийн хэвшлийг дэмжихэд чиглэсэн татварын шинэ орчин бүрдүүлснээр татварын ачаалал буурсан боловч татвар төлөгчдийн үйл ажиллагааны шударга орчинг бий болгох, далд эдийн засгийг арилгах асуудлыг бүрэн шийдэх боломж бүрдэхгүй байна. Ийм нэг удаагийн арга хэмжээ болгож татварын багц хуулийг хэрэгжүүлэхтэй холбогдсон хуулийн төслийг дэмжих нь зүйтэй гэж үзлээ. 


Уг хуулийн төслийн анхны хэлэлцүүлгийг явуулах үед Байнгын хорооны хуралдаанд оролцсон гишүүдээс зарчмын зөрүүтэй санал гараагүй бөгөөд төслийг УИХ-ын нэгдсэн хуралдаанд оруулж анхны хэлэлцүүлгээр батлуулахыг гишүүд санал нэгтэй дэмжсэн болно. 


УИХ-ын эрхэм гишүүд ээ, 


Татварын багц хуулийг хэрэгжүүлэх тухай хуулийн төслийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Лүндээжанцан: - За Ц.Жаргал гишүүнд баярлалаа. Одоо Төсвийн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн З.Энхболд танилцуулна. З.Энхболд гишүүнийг индэрт урьж байна. 


З.Энхболд: - УИХ-ын дарга, эрхэм гишүүд ээ, 


УИХ-ын гишүүн Ц.Баярсайхан, Ч.Авдай, А.Бакей, Р.Нямсүрэн нарын санаачлан боловсруулж, УИХ-д өргөн мэдүүлсэн татварын багц хуулийг хэрэгжүүлэх тухай хуулийн төслийг хэлэлцэх нь зүйтэй гэж УИХ-ын чуулганы 2007 оны 8 сарын 14-ний өдрийн нэгдсэн хуралдаанаар шийдвэрлэж, төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 


Тус байнгын хорооны 2007 оны 12 сарын 18, 27, 28-ны өдрүүдийн хуралдаанаар төслийн анхны хэлэлцүүлгийг хийж, хуулийн нэрийг Татварын зарим хууль болон Нийгмийн даатгалын тухай хуулийг хэрэгжүүлэх тухай хууль гэж өөрчлөх. Мөн төслийн 4.3-ын 11-ийн түүнтэй холбогдсон өр авлага гэснийг хасах санал гаргасныг хуралдаанд оролцсон гишүүдийн олонхи дэмжлээ. Төслийн 4.4-ийг, 4.1, 4.2, 4.3-т зааснаас бусад татвар ногдуулах орлого, орлогоос бусад татвар ногдуулах зүйлийг татвараас чөлөөлөхгүй гэж өөрчлөх. Түүнчлэн шинэчлэн найруулагдаж батлагдсан нийгмийн даатгалын шимтгэлийн тухай хуулийг хамруулах санал дэмжигдсэн болно. Төслийн 5 дугаар зүйлийг бүхэлд нь өөрчилж, Эрүүгийн хуулийн тусгай ангийн 166, 167-р зүйлүүдэд заасан гэмт хэрэг үйлдсэн хүмүүст өршөөл үзүүлэх асуудлыг тусгайлсан хуулиар зохицуулахаар тогтлоо. 


УИХ-аас татварын багц хуулиудыг батлан татварын шинэчлэлийг эрчимтэй хэрэгжүүлснээр татварын байгууллагууд болон татвар төлөгчдийн итгэлцэл сайжирч, үр дүн нь гарч байгаа билээ. Татварын болон нийгмийн даатгалын зарим хуулиудыг үр нөлөөтэй хэрэгжүүлэх, хувийн хэвшлийн хөгжлийг дэмжихэд чиглэсэн татварын шинэ орчин бүрдүүлэх, далд эдийн засгийг багасгах үүднээс нэг удаагийн арга хэмжээ болгон энэхүү хуулийг гаргаж байгааг тэмдэглэх хэрэгтэй. Цаашид татварын ерөнхий хуулийн төслийг УИХ-аар хэлэлцэн батлахдаа татвараа шударгаар төлдөг болох, татвараа нуун дарагдуулагчдад хүлээлгэх хариуцлагыг чангаруулах зэрэг татварын эрх зүйн орчныг улам сайжруулах талаар анхаарах хэрэгтэй. 


Хууль батлагдаж байгаа явдал нь төрөөс албан татвар, нийгмийн даатгалын шимтгэл төлөгчдөд үзүүлж буй хөнгөлөлт гэдгийг зөв ойлгож, татвар хураалтад эрс шинэчлэл гарна гэж Байнгын хорооны хуралдаанд оролцсон гишүүд үзэж байна. 

(22:00-23:00 Ц.Алтан-Од)

УИХ-ын чуулганы хуралдааны дэгийн тухай хуулийн 16.3-т заасны дагуу энэхүү хуулийн төслийг анхны хэлэлцүүлгээр батлах горимын саналыг УИХ-ын гишүүн Н.Батбаяр гаргасныг УИХ-ын гишүүд санал нэгтэй дэмжсэн болно.

УИХ-ын эрхэм гишүүд ээ, Татварын багц хуулийг хэрэгжүүлэх тухай хуулийн төслийг анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлт, зарчмын зөрүүтэй саналын томъёоллыг хэлэлцэн, төслийг баталж өгөхийг хүсье. Анхаарал тавьсанд баярлалаа.

Д.Лүндээжанцан: - З.Энхболд гишүүнд баярлалаа. Байнгын хороодын дүгнэлттэй холбогдуулан асуулт асуух гишүүд асуултаа асууя, би нэг юм асууна, Ц.Нямдорж гишүүн.

Ц.Нямдорж: - Эрүүгийн хуультай холбоотой нэг дүгнэлт хэлчихлээ, тэр урд талд чинь 4 дээр байна уу, 3 дээр 166-гийн хэрэг заалт байгаа юм, тэр чинь бас тэр 5-тайгаа хамт явах байх шүү. Харин тусдаа байгаа учраас тэр чинь бас байхгүй болох ёстой, тэгээд 5-тайгаа хамт орж ирэх ёстой, 166 чинь татвар нуусан хэрэг шүү дээ.

Д.Лүндээжанцан: - Би нэг юм асууя. З.Энхболд гишүүний сая уншсан Байнгын хорооны дүгнэлт дотор Төслийн 4.4-ийг 4.1, 4.2, 4.3-т зааснаас бусад татвар ногдуулах орлого, орлогоос бусад татвар ногдох зүйлийг татвараас чөлөөлөхгүй гэж өөрчлөх гэж уншлаа, тэгэхээр энэ мөн үү? Хуулийн төслийн 4.4-т заасны дагуу мэдүүлсэн гэдгийг “зааснаас бусад татвар ногдох орлого” гэж найруулж чөлөөлнө гэснийг чөлөөлөхгүй гэж өөрчилнө гээд, гэхдээ энэ дотор 4.1, 4.2, 4.3 гэдэг нь орхигдсон байна уу, үгүй юу? 

Л.Пүрэвдорж: - Байгаа.

Д.Лүндээжанцан: - Байгаа юм уу? Тэгвэл ингэж ойлголцъё. Тэгэхгүй бол энэ дүгнэлтэд хэлсэн, зарчмын зөрүүтэй саналын томъёолол 2 нь зөрөөд байгаа юм шиг ойлгогдсон байхгүй юу. Б.Бат-Эрдэнэ гишүүн асуултаа асууя.

Б.Бат-Эрдэнэ: - Хууль батлагдсаны дараа жишээлбэл өнөөдрийг хүртэл энэ бүх татвар төлөгч нар ямар нэгэн зөрчил гаргасан бол бүгд татвараас чөлөөлөгдөнө гэж ойлгож болох уу? Нэгдүгээрт.

Хоёрдугаарт, ер нь татварын байцаагч, татвар төлөгч нарын аль алиных нь хариуцлагыг нэмэгдүүлэх чиглэлийн юм энд нэлээд тодорхой болж өгч чадаж байна уу, үгүй юу гэдэг асуудал байна л даа, өнөөдөр бодит амьдрал дээр юу байна гэхээр татварын байцаагч бол татвар төлөгч 2 хоорондоо зохицчихоод байгаа ийм л юм байгаа шүү дээ, энийг хааж өгөх чиглэлийн юм хийхгүй бол бид хичнээн татварын өршөөл үзүүлээд үр дүн гарахгүй юм болов уу гэсэн ийм л ойлголт байгаад байгаа юм.

Д.Лүндээжанцан: - З.Энхболд гишүүн.

З.Энхболд: - Б.Бат-Эрдэнэ гишүүний асуултад хариулъя. Татварын ерөнхий хууль гээд Татварын багц хуулиас үлдчихээд байгаа нэг хууль байгаа юм. Тэрүүгээр татварын алба болон татвар төлөгч нарын харилцааг зохицуулдаг. Тэр хууль дотор хариуцлагын асуудал мөн тэнд байж байгаа, тэр хууль удахгүй 1 сард гарах ёстой, тэр гарах хуулин дотор эдгээр яригдаж байгаа бүх зүйлүүдээ хийж өгнө, угаасаа орж ирсэн байгаа. Тийм учраас тэр хуулийг хэлэлцэх үед саналаа оруулж болно.

Д.Лүндээжанцан: - Б.Бат-Эрдэнэ гишүүн.

Б.Бат-Эрдэнэ: - Тэгэхээр З.Энхболд гишүүн надад хариулсангүй л дээ. Одоо жишээлбэл өнөөдрийг хүртэлх татварын ямар нэгэн зөрчилтэй байгаа хүмүүсийн татварыг нөхөн төлүүлэх юмуу, би бол юу гэж ойлгож байгаа юм гэхээр ямар нэгэн ял зэм хүлээлгэх асуудлыг нь энэ Татварын өршөөлийн хуулиар чөлөөлөх юм байна гэж ойлголоо шүү дээ. Гэхдээ яг татвар төлөх нь хэвээрээ үлдэж байгаа гэж, хуулийн хүрээнд татвараа төлөх ёстой гэж ойлгож байгаа, миний ойлголт зөв үү?

Д.Лүндээжанцан: - Л.Пүрэвдорж дарга хариулъя.

Л.Пүрэвдорж: - Баярлалаа, тэгэхээр түрүүн асууж байхад миний ойлгосноор бол одоо ингээд 2007 оны 12 дугаар сарын 1-нээс өмнө гарсан татварын зөрчлүүд үндсэндээ чөлөөлөгдөх, өршөөгдөх болж байна уу гэсэн ийм асуулт асуулаа гэж би ойлгосон, тэгэхээр энэ бол тиймээ гэж хариулна. Гэхдээ энэ хуульд зааж байгаа тэр татварын төрлүүд дээр гэдгийг хэлэх хэрэгтэй. 68 хувийн татвар энд орохгүй. Акт тогтоосон, хэлэлцэж байгаа зүйлийг өршөөх үү, үгүй юу гэдгийг тусгай хуулиар тогтоох гээд байгаа шүү дээ, нэгэнт тогтоогдсон хэрэг нь яах вэ, өршөөх үү, үгүй юу гэдгийг тусгай хуулиар зохицуулах болоод байна.

Д.Лүндээжанцан: - Ингээд асуулттай гишүүд асуултаа асууж дууслаа. Одоо Байнгын хорооноос Татварын багц хуулийг хэрэгжүүлэх тухай хуулийн төслийн талаарх Төсвийн байнгын хорооноос гаргасан зарчмын зөрүүтэй саналын томъёоллоор санал хураалт явуулъя. 

Байнгын хороогоор дэмжигдсэн саналууд байна.

1. Хуулийн нэрийг “Татварын зарим хууль болон Нийгмийн даатгалын тухай хуулийг хэрэгжүүлэх тухай хууль” гэж өөрчлөх гэсэн З.Энхболд, Б.Эрдэнэсүрэн гишүүдийн гаргасан санал байна, Байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя.

Санал хураалтад 47 оролцож, зөвшөөрсөн 43, татгалзсан 4, 91.5 хувийн саналаар уг санал дэмжигдэж байна.

2. 1 дүгээр зүйл “тухай хуулийг” гэснийг “хууль” болгож 2007 оны 11 сарын 30-ны өдөр батлагдсан  Нийгмийн даатгалын тухай хуульд нэмэлт өөрчлөлт оруулах тухай хуулийг гэж нэмэх гэсэн дээрх гишүүдийн гаргасан санал байна, байнгын хороо дэмжсэн санал байна, уг саналыг дэмжье гэсэн томъёоллоор санал хураалт явуулъя.

Санал хураалтад 47 гишүүн оролцож, зөвшөөрсөн 45, татгалзсан 2, 95.7 хувийн саналаар уг санал дэмжигдэж байна.

3. 3.1, 4.1 гэж тус тус өөрчлөх, нэгд 2007 оны 7 сарын 1-ний гэснийг 2008 оны 1 сарын 1 гэж өөрчлөх, 4.2-ыг 2007 оны 7 дугаар сарын 1 гэснийг 2008 оны 7 сарын 1 гэж өөрчлөх гэсэн 2 өөрчлөлт байна, дээрх гишүүдийн гаргасан  санал байна, үүнийг дэмжье гэсэн томъёоллоор санал хураалт явуулъя, энэ дээр техникийн юм байна шүү, засаарай.

Санал хураалтад 46 гишүүн оролцож, зөвшөөрсөн 45, татгалзсан 1, 97.8 хувийн саналаар уг санал дэмжигдлээ.

4. Хуулийн төслийн 4.4-т “заасны дагуу мэдүүлсэн” гэснийг “зааснаас  бусад татвар ногдуулах орлого” гэж найруулж, “чөлөөлнө” гэснийг “чөлөөлөхгүй” гэж өөрчлөх гэсэн дээрх гишүүдийн гаргасан санал байна, уг саналыг дэмжье гэсэн томъёоллоор санал хураалт явуулъя.

Санал хураалтад 46 гишүүн оролцож, зөвшөөрсөн 45, татгалзсан 1, 97.8 хувийн саналаар уг санал дэмжигдэж байна.

5. 4.3.11-ээс “түүнтэй холбогдсон өр авлага” гэснийг хасах гэсэн дээрх гишүүдийн гаргасан санал байна, уг саналыг дэмжье гэсэн томъёоллоор санал хураалт явуулъя.

Санал хураалтад 46 гишүүн оролцож, зөвшөөрсөн 41, татгалзсан 5, 89.1 хувийн саналаар уг санал дэмжигдэж байна.

6. 5 дугаар зүйлийг дараахь байдлаар өөрчлөн найруулах: “5 дугаар зүйл.2008 оны 1 дүгээр сарын 1-ний өдрөөс өмнө Эрүүгийн хуулийн тусгай ангийн 166, 167 дугаар зүйлд заасан гэмт хэрэг үйлдсэн хүмүүст өршөөл үзүүлэх асуудлыг тусгайлан хуулиар зохицуулна” гэж өөрчлөн найруулах гэсэн дээрх гишүүдийн гаргасан санал байна, уг саналыг дэмжье гэсэн томъёоллоор санал хураалт явуулъя.

Санал хураалтад 46 гишүүн оролцож, зөвшөөрсөн 42, татгалзсан 4, 91.3 хувийн саналаар уг санал дэмжигдэж байна.

Ингээд Байнгын хорооноос гаргасан зарчмын зөрүүтэй саналаар санал хурааж дууслаа. 

Байнгын хорооноос хуулийн төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэдгээр санал хураалт явуулъя.

Ц.Дамиран гишүүн.

Ц.Дамиран: - Баярлалаа, энэ хуулийн төслийн 4.3-т татвараас чөлөөлөх баахан юу байгаа, хүн амын орлогын албан татвар, аж ахуйн нэгжийн орлогын албан татвар, нэмэгдсэн өртгийн онцгой татвар гээд, тэд нар чинь нийгмийн даатгалын хуулийн нөгөө юу чинь ороогүй байна шүү дээ, урд ерөнхий хуульдаа нэр нь орсон мөртлөө, чөлөөлөх 4.3-т орох ёстой шүү, энийг редакцийн үед сайн ярихгүй бол болохгүй шүү.

Д.Лүндээжанцан: - Редакци дээрээ сайн анхаараарай. Ингээд санал хураалт явуулна. Одоо хууль чинь нэр нь өөрчлөгдсөн байгаа. 

Эхлээд анхны хэлэлцүүлгээр батлах горимын санал гаргасан байгаа, горимын саналыг дэмжье гэдгээр санал хураалт явуулъя.

Санал хураалтад 46 гишүүн оролцож, зөвшөөрсөн 43, татгалзсан 3, 93.5 хувийн саналаар анхны хэлэлцүүлгээр батлах горимын санал дэмжигдлээ. 

Иймд Татварын зарим хууль болон нийгмийн даатгалын тухай хуулийг хэрэгжүүлэх тухай хуулийг баталъя гэдгээр санал хураалт явуулъя.

Санал хураалтад 47 гишүүн оролцож, зөвшөөрсөн 45, татгалзсан 2, 95.7 хувийн саналаар Татварын зарим хууль болон нийгмийн даатгалын тухай хуулийг хэрэгжүүлэх тухай хууль батлагдлаа.

Ингээд энэ хуулийн редакцийг маш сайн хийгээд ирэх хэрэгтэй. Эдийн засгийн харилцааг бас эрүүлжүүлэхэд чиглэгдсэн бас нэлээд чухал хууль батлагдлаа гэж ойлгож байгаа. Ингээд Нямдорж гишүүн.

Ц.Нямдорж: - Редакци сайн хиймээр юм байна лээ шүү, Баярцогт гишүүнээ, ажилласан гишүүдээ, байнгын хороо, дотор нь би өчигдрөөс хойш энийг 2 хууль болгож салгах гээд оролдоод суугаад байгаа юм л даа, тэгээд дотор нь үзэж байхад техникийн хувьд зүйлүүдийн байршлыг өөрчилж барих гээд янз янзын юмнууд байна лээ, тэрийгээ ойлголцоод редакциа сайн хий гэдэг дээр ойлголцох хэрэгтэй юм байна лээ шүү.

Д.Лүндээжанцан: - Сайн л анхаарахгүй бол сүүлд нь янз бүрийн  юм болох вий дээ, нөхөд минь.

Хууль үйлчлэх хугацаа бол 1 сарын 1-нээс энийг юунд нь оруулаад өгнө, хуульдаа орсон учраас.

Одоо УИХ-ын гишүүний бүрэн эрхийг түдгэлзүүлэх тухай асуудлыг хэлэлцье. Ажлын  хэсгийг орж ирэхийг урьж байна. М.Алтанхуяг прокурор, горимын санал байна уу? 2 байнгын хорооны хурал хаалттай хуралдааны дэгээр явсан байгаа, тийм үү? Одоо адил зарчмаар явахгүй бол болохгүй байхаа. Ингээд горимын санал, Баярцогт гишүүн.

С.Баярцогт: - Хууль зүйн байнгын хороо, Төрийн байгуулалтын байнгын хороон дээр энэ асуудлыг хаалттай хуралдаанаар хэлэлцсэн учраас Чуулганы хуралдааныг бас хаалттай явуулах нь зөв байхаа гэсэн ийм бодолтой байна.

Д.Лүндээжанцан: - Чуулганы хуралдааныг хаалттай явуулъя гэсэн горимоор явуулъя гэсэн горимын саналыг дэмжье гэсэн санал хураалт явуулъя.

Санал хураалтад 49 гишүүн оролцож, зөвшөөрсөн 43, татгалзсан 6, 87.8 хувийн саналаар горимын санал дэмжигдлээ.

Ер нь манай энэ оны 2007 оны отгон чуулганы хуралдаан болж байна, хаалттай хуралдаан болж байх шиг байна. Ингээд Тамгын газар хаалттай хуралдааны бэлтгэлийг хангая. Өнөөдөр олон асуудлууд шийдсэн. Хаалттай хуралдааны бэлтгэлийг хангая. 

Шууд нэвтрүүлгийг камер ажиллуулах, Тамгын газар бэлтгэл хангалаа гэнгүүт надад хэлээрэй. 

Энэ хооронд редакци байна. Монгол Улсын Их Хурлын Сонгуулийн тухай хуульд нэмэлт өөрчлөлт оруулах тухай хуулийн эцсийн найруулга байгаа. Бид нэлээд яриа болж байгаад 2 асуудал дээр ойлголцоод яг протокол, бүх юмаа хийгээд нам, эвслээс, нөгөөх нь сум, дүүргийн иргэний бүртгэл хариуцсан ажилтны тухайн сум, дүүрэг, баг, хорооны нутаг дэвсгэрт оршин суугаа сонгогчдын хаягийн бүртгэлийг үндэслэн иргэний үнэмлэхтэй тулган шалгаж, гаргасан нэрийн жагсаалтыг аймаг, нийслэлийн Засаг даргын дэргэдэх Иргэний бүртгэл мэдээллийн алба нь Иргэний бүртгэлийн мэдээллийн улсын төвд хүргүүлэх бөгөөд уг төв нь Сонгуулийн ерөнхий хорооноос баталсан маягтын дагуу аймаг, нийслэлийн хэмжээнд нэгтгэн 2 хувь үйлдэж санал авах өдрөөс 3 сарын өмнө Сонгуулийн ерөнхий хороонд хүргүүлнэ гэж ингэж найруулсан байгаа, ийм найруулгын өөрчлөлт орсон, нөгөө талд нь солбихыг нам, эвслээс гэдгээр орсон.

Ц.Мөнх-Оргил гишүүн.

Ц.Мөнх-Оргил: - 23 дугаар 1 заалт хоцорчихжээ, даргаа. Сонгуулийн ерөнхий хороо санал авах өдрөөс 25-аас доошгүй хоногийн өмнө хэсгийн хороодод гээд хүргүүлнэ гэдгийг хүргүүлэх бөгөөд үүнээс хойш нэрийн жагсаалтад өөрчлөлт оруулахгүй гэсэн үг нь алга, хоцорчихож.

Д.Лүндээжанцан: - Үгүй, тэр нь болохгүй байна, яг тараасан материал дээр байхгүй, тийм учраас энэ өөрчлөлт оруулах уу, оруулахгүй юу гэдэг асуудлууд бол техникийн шинжтэй биш, зарчмын асуудал болчихоод байгаа учраас энийг болохгүй байна, Мөнх-Оргил гишүүнээ. Энийг зөндөө ярьсан.

З.Энхболд гишүүн.

Ц.Мөнх-Оргил: - Угаасаа энэ 20.3-ын чинь агуулга нь тэр шүү дээ, гол агуулгыг нь орхигдуулсан байна шүү дээ.

Д.Лүндээжанцан: - З.Энхболд гишүүн.

З.Энхболд: - Та танилцуулгыг нь анхааралтай унших юм бол танилцуулга дотор өгүүлбэрээр байгаа юм. Тэгээд миний хариуцлагагүйгээс тэр хүргүүлэх бөгөөд гэдэг ар талын  хэсэг нь хэвлэгдэхдээ гараагүй юм. Анхны санаа бол 3 сарын өмнүүр хаах гэж бодож байсан юм. Тэгээд ярьж байгаад 25 хоног болгож хойшлуулсан  юм л даа. 25 хоногоос хойш шилжилт хөдөлгөөнийг хаачих юм болбол асуудал маш их цэгцрэх гээд байгаа юм. Байнгын хороогоор хэлэлцүүлэх явцад ч анзаарсангүй, Чуулган руу ороход анзаарсангүй, тэгээд энийг нэг танилцуулган дотор байгаа юмыг чинь оруулж болдоггүй юмуу?

Д.Лүндээжанцан: - Үгүй энэ редакци дээр санал хураахад хэцүү болчихоод байна. Редакцийн үед энэ асуудлыг оруулах асуудал хэцүү болчихоод байгаа юм. Энэ маргаан гарах юм бол нэгэнт л баталсан бол гэдэг асуудал гарчихаад ингээд маргаан гарсан тохиолдолд, маргаан гарахгүй явбал болж байна. Гэтэл энэ дээр бол гарна, энэ чинь яагаад Баян-өлгий аймгийн хүн Дорнод аймагт очих, Дорнод аймгийн хүн Баян-өлгий аймагт очих асуудал гарахыг үгүйсгэх  арга байхгүй шүү дээ, 25 хоногийн дотор.  Ингээд яриа зөрүү байгаа учраас болохгүй.

Өөр саналгүй бол тэгвэл Монгол Улсын Их Хурлын сонгуулийн тухай хуульд нэмэлт өөрчлөлт оруулах тухай хуулийн эцсийн найруулгыг сонслоо.

Одоо ер нь энийг эцэслэж авахгүй бол болохгүй байна.

Ингээд одоо УИХ-ын гишүүний бүрэн эрхийг түдгэлзүүлэх тухай асуудлыг хэлэлцье. Ингээд УИХ-ын зарим гишүүний бүрэн эрхийг түдгэлзүүлэх тухай саналыг Улсын ерөнхий прокурор М.Алтанхуяг танилцуулна /микрофон тасрав/

 УИХ-ын чуулганы нэгдсэн хуралдааныг 23 цаг 20 минутаас хаалттай хуралдав.   (23:00-23:20 Ч.Алтанцэцэг)
Хуралдаан 23 цаг 20 минутад өндөрлөв. 

Соронзон хальснаас хянаж буулгасан:

ХУРАЛДААНЫ НАРИЙН







БИЧГИЙН ДАРГА Ц.НАРАНТУЯА, Ц.АЛТАН-ОД, Ч.АЛТАНЦЭЦЭГ





